
U Varešu su radnici Željezare 1894. godine za-
tražili da im se dozvoli održavanje prvomajske 
proslave. Vlasti su, suočene sa mogućnošću 
štrajkova i demonstracija, popustile pred zaht-
jevima i dopustile radnicima da obilježe ovaj 
dan. Bilo je to vrijeme začetka borbe za rad-
nička prava, kada su se radnici počeli okreta-
ti jedni drugima u nastojanju da poprave svoj 
položaj i izbore se za svoje slobode.
Narednu deceniju radnički pokret se stidljivo 
budio i dizao, a obilježavanje Prvog maja služi-
lo je kao svojevrsni pokazatelj rasta i razvoja 
pokreta. Vlasti i vlasnici fabrika svojski su se 
trudili da uguše ova nastojanja, ali nije im poš-
lo za rukom. Radnicima na čelu sa Mihajlom 
Mićom Sokolovićem uspjeli su 1905. godine 
oformoti Glavni radnički savez, kao krovno sin-
dikalno udruženje u Bosni i Hercegovini. Orga-
nizovanje radništva na najvišem sindikalnom 
nivou  dalo je veliki poticaj radnicima u gradovi-
ma i fabrikama širom zemlje. Od tog augusta 
naglo je krenulo formiranje strukovnih saveza 
i udruženja, do naredne godine svo je bosans-
kohercegovačko radništvo bilo na nogama.
ZABRANA PROSLAVE PRVOG MAJA
Krajem aprila 1906. godine radničkim pokretom 
je prostrujala vijest o ubistvu Miće Sokolovića, 
njihovog predvodnika. Čini se da je ovo bila kap 
koja je prelila čašu, a na Mićinoj sahrani po-
kazala se snaga bosanskohercegovačkog rad-
ništva. Hiljade ogorčenih radnika prisustvovalo 
je sahrani, te je već tada bilo jasno da se sa 
okončanjem njegovog života neće utišati radni-
ci. Pripreme za proslavu Prvog maja već su bile 
u jeku, a ubistvo Miće Sokolovića isprovociralo 
je radnike da krenu još snažnije u ovaj projekat.
Vlasti su, u strahu od onoga što bi se moglo 
desiti, objavile dekret o zabrani proslave Prvog 

maja, ali nisu uspjeli spriječiti radnike. Prvoma-
jskog jutra se 3000 radnika okupilo u Saraje-
vu na Kovačićima i u dugoj povorci sa crven-
im zastavama, uz pjesmu i povika popularnih 
parola o slobodi i solidarnosti, krenulo prema 
Lukavici gdje je održana centralna proslava. 
Razmjenjene su ideje i stavovi, održani govori 
o stanju i prilici radnika i planovima za podizan-
je štrajka.
ŠTRAJK ZAPOČELE ŽENE
Kako to obično biva, prvi potez učinile su žene, 
aktivistice, radnice uposlene u Fabrici duhana 
Sarajevo. Njih 400 je već 2. maja zaustavilo 
proizvodnju i stupilo u štrajk, a za njima i radnici 
nekih drugih fabrika u gradu. Lopta se tako za-
kotrljala, radnice i radnici su proveli noć budni, 
iščekujući reakcije poslodavaca i vlasti.  Sutra-
dan su na njih nasrnuli štrajkolomci, policija se 
umiješala i uhapsila nekoliko radnika i radnica.
Drugaricama i drugovima iz Fabrike duhana 
pridružili su se izrevoltirani radnici Ćilimare, 
Ciglane, i drugi aktivisti i aktivistice. Oko 2000 
ih se okupilo na Bentbaši i okupiralo Vijećnicu 
u kojoj je tada sjedila gradska vlast. Radnici su 
poslali svoju delegaciju ali su vlasti odbile sve 
njihove zahtjeve. Povjerenik za grad Sarajevo 
pozvao je vatrogasce koji su šmrkom pokušali 
rastjerati radnike, nije im pošlo za rukom, kao 
što to kasnije nije pošlo za rukom ni žandarima 
sa isukanim sabljama.
Broj radnika je naglo rastao, a dolazilo je i po-
jačanje sa žandarima. Desila su se hapšenja, 
počelo je novo naguravanje, zatim sukob i pucn-
ji. Bilo je dosta ranjenih, od šest teško povri-
jeđenih dvoje je podleglo ranama. Uhapšeno 
je 27 radnika, koji nisu ostali dužni. Vijećnicu i 
žandare zasuli su salvom kamenica, iskazujući 
tako svu svoju ogorčenost stanjem u kom se 

nalaze. 
Predvodnici radnika su se tokom noći okupili 
na Obali, kod današnje Akademije likovnih um-
jetnosti, da dogovore daljnje korake. Njihova 
odluka ušla je u historiju zemlje.
Tako je u rano jutro 4. maja 1906. godine u Bos-
ni i Hercegovini proglašen prvi generalni štrajk. 
Vojska je okupirala grad, stavila punktove na 
raskrsnice i opsjela sva najvažnija preduzeća. 
Vlast je po prvi put u historiji naše domovine 
bila u strahu od obespravljenih radnika, kojima 
su se na masovnim protestima pridružili pro-
gresivni učenici, intelektualci i drugi građani. 
Štrajk se proširio i izbio u svim većim indus-
trijskim centrima: Tuzli, Zenici, Mostaru, Zavi-
dovićima, Banjaluci, Bihaću, Kaknju, Varešu, 
Brezi, Hadžićima, Vitezu, Konjicu, Ljubuškom, 
Travniku, Bosanskom Brodu i u drugim mjesti-
ma gdje su radnici bili organizovani.
Nakon tri dana Beč je popustio i prihvatio zaht-
jeve bosanskog radništva. Ishod ovog prvog 
generalnog štrajka bio je više nego pozitivan za 
radnice i radnike naše zemlje. Legalizirana su 
sindikalna udruženja, uvedeno je pravo zbora, 
dogovora i štrajka. Povećane su nadnice rad-
nicima Fabrike duhana, ciglarskim radnicima, 
te su data obećanja o unaprjeđenju radničkog 
zakonodavstva. Tada je dozvoljeno i pokretan-
je radničkog lista što će kasnije rezultirati 
pokretanjem „Glasa slobode“.
Ovaj štrajk ocijenjen je kao prva velika pobjeda 
u historiji bosanskohercegovačke borbe za pra-
va radništva. Ta pobjeda nije došla sama, niti je 
bila laka. Plaćena je najskuplja cijena, izgublje-
ni su ljudski životi. S obzirom na značaj ovog 
događaja, slobodno možemo konstatirati kako 
je pomen na prvi generalni štrajk pretih, te da 
se gubi u galami i buci nacionalističkih urlika.

MARŠ KUĆAMA!
 MARŠ VI U AUSTRIJU!

List „Borba“ je 1956. ovako opisao razvoj 
pomenutih događaja: „Popodne su svi štra-
jkaši organizirano došli pred zatvor (pored 
Vijećnice op.a.) i demonstrirajući tražili da nji-
hovi drugovi budu pušteni na slobodu. Bije-
san na radnike, policijski komesar počeo je da 
viče sa balkona: „Marš kućama“. 
- Marš vi u Austriju! – odgovorili su mu radnici. 
Ponovo je došla policija da rastjera radnike, 
ali joj to nije uspjelo. Pozvali su i vatrogasce, 
ali i to je bilo uzalud. Iako mokre i promrzle od 
hladnoće, radnice Tvornice duhana nisu se 
pomakle s mjesta. Revoltirani ciglarski radnici 
naletjeli su na vatrogasce i rasjekli noževima 
šmrkove. Nastala je još veća gužva. Policajci 
su dobivali pojačanje. U jednom trenutku oni 
su svi sa isukanim sabljama jurnuli na masu. 
U tom momentu zgradu Vijećnice zasula je 
kiša kamenja. Ogorčeni radnici uzvraćali su 
punom mjerom. Policiji je u pomoć došla i 
žandarmerija, ali u isto vrijeme i pomoć štra-
jkašima. Dolazile su nove i nove grupe građa-
na, naročito omladinaca. Masa je nadirala 
prema zatvoru i zgradi općine potiskujući sve 
više policajce i žandare. 
Odjednom, po komandi, žandari su ispalili 
plotun u narod. Nastala je vriska i jauk. Bilo je 
nekoliko mrtvih i ranjenih. Razbješnjela polici-
ja iskoristila je prvo zaprepaštenje i rastjerala 
narod.

PRVI GENERALNI ŠTRAJK 
U BOSNI I HERCEGOVINI 

PRIJE 110 GODINA ZABILJEŽENA PRVA VELIKA POBJEDA BOSANSKOHERCEGOVAČKOG RADNIŠTVA

ŠTRAJK ZAPOČELE RADNICE FABRIKE DUHANA U SARAJEVU

PREGOVORIMA STRANAKA LIJEVE ORIJENTACIJE DO ZAJEDNIČKIH 
KANDIDATA ZA NAČELNIKE I GRADONAČELNIKE

Nedavno je u prostorijama Demokratske fronte 
upriličen inicijalni sastanak pregovaračkih timo-
va DF i Socijaldemokratske partije BiH, veza-
no za zajednički nastup na lokalnim izborima. 
Sastanku su prisustvovali članovi Radne grupe 
ispred SDP BiH, koju su činili Damir Mašić, 
Irfan Čengić, Denis Bećirović, Saša Magazi-
nović, Lana Prlić i Nermina Zaimović-Uzunović.

Osnovna tema ovog sastanka bila je analiza 
stanja na bh. ljevici i procjena modaliteta even-
tualnog zajedničkog nastupa na predstojećim 
lokalnim izborima. Modaliteti su različiti: za-
jednički podržati kandidata jedne od ove dvije 
stranke ili zajednički podržati nezavisnog kan-
didata, ili kandidata građanske opcije koji ne 
dolazi iz ove dvije stranke. Na ovom sastanku 
je zaključeno da će ove dvije stranke ići samo-
stalno na listama za općinske vijećnike.

Nakon ovog sastanka, u prostorijama So-
cijaldemokratske partije BiH je održan dru-
gi sastanak pregovaračkih timova SDP 

BiH i DF. Poslije obavljenih konsultacija u 
partijskim organizacijama, počeo je proces                                      
konkretnijih razgovora o potencijalnim kandi-
datima za načelnike u opštinama širom BiH.

„Zadovoljan sam pravcem u kojem ovi razgov-
ori idu, jer smo na tragu konkretizacije i posti-
zanja konačnog dogovora. Vjerujem da će i u 
konačnici, ovaj proces pregovora završiti pozi-
tivno, ne samo za SDP i DF, nego i za ukupnu 
ljevicu u našoj zemlji. Naši razgovori se ne vode 
u kafanama, nego na jedan vrlo transparentan 
i javan način, što će se nastaviti i u buduće. 
Čim budemo imali konkretna imena, javnost će 
biti obaviještena“, rekao je Damir Mašić, politič-
ki direktor SDP BiH i član pregovaračkog tima 
ispred SDP BiH.

Nedavno je, također, u prostorijama SDP BiH 
održan sastanak delegacija SDP BiH i Soci-
jaldemokratske unije BiH, na kojem je razgo-
varano o načinima zajedničkog djelovanja, u 
vidu podrške kandidata za načelnike, odnosno 

gradonačelnike, na oktobarskim loklanim iz-
borima.

Navedeno je da postoji spremnost na dogovor i 
ostalih građanskih i lijevo orijentisanih stranaka 
u     BiH,     kako     bi    zajedničkim     snagama 
odgovorili na katastrofalno stanje u društvu 
i potpunu nesposobnost vladajuće koalicije. 
Iskazano je obostrano zadovoljstvo obavljenim 
razgovorima te dogovoreno da će se oni inten-
zivirati, prvenstveno sa građanskim političkim 
partijama, ali da će se, također, obaviti i 
konsultacije sa nevladinim organizacijama, 
akademskom zajednicom i intelektualcima 
kako bi se dobila što šira podrška javnosti.

Posljednji sastanak u nizu održan je između 
predstavnika SDP BiH i Naše stranke, na koji-
ma se, inicijalno, razgovaralo o, eventualnom, 
zajedničkom nastupu na predstojećim lokalnim 
izborima.

 

SASTANAK DF - SDPSASTANAK SDP - SDU

Plemenita je ideja da iskazujemo poštovanje 
pozitivnim ljudima

Inicijativa poslanika Denisa Bećirovića da se 
ispred zgrade Parlamenta BiH izgradi spome-
nik Srđanu Aleksiću i Goranu Čengiću, a time 
i drugim hrabrim i humanim ljudima koji su 
dali život braneći komšije u ratnim godinama, 
nije dobila podršku u Parlamentu.
Tako i dalje, država BiH ostaje bez dostojan-
stvenog načina da se zahvali i oda počast 
onim koji su u najtežem vremenu bili i osta-
li ljudi. Inicijativa Denisa Bećirovića je dobila 
podršku na sjednici Ustavnopravne komisije 
Skupštine BiH.
Na sjednici Predstavničkog doma za inicija-
tivu su glasala 22 poslanika, dok je 12 bilo 
protiv.

“Postojala je opšta većina glasova, ali ne i en-
titetska. Poslanici iz Republike Srpske i ovaj 
put su zloupotrijebili mogućnost entitetskog 
glasanja. To je ključni razlog zašto inicijativa 
nije dobila, osim opće, i potrebnu entitetsku 
većinu. Ideja da se BiH kao država i svi njeni 
građani i narodi na dostojanstven način oduži 
herojima borbe za ljudska prava, kakvi su, 
recimo, Goran Čengić, Srđan Aleksić, Neđo 
Galić, Refik Višća i brojni drugi ljudi širom 
BiH, plemenita je ideja da iskazujemo pošto-
vanje pozitivnim ljudima, a ne da studentskim 
centrima dajemo imena po notornim ratnim 
zločincima, kakav je Radovan Karadžić”, 
navodi Bećirović.

Generalni sekretar SDPBiH Irfan Čengić 
održao je sastanak sa predstavnicama Insti-
tuta za razvoj mladih KULT. Na sastanku je 
predstavljena inicijativa o izmjeni Zakona o 
poreza na dodatnu vrijednost, koji bi trebao 
olakšati privrednicima i pospješiti poslovni 
ambijent.
Ideja o izmjeni Zakona dobila je načelnu po-
dršku, a postoji i jaka volja da se u nared-
nom periodu zajednički radi na izradi novog 
prijedloga, te pronalasku najboljih mogućih    
rješenja. Institut za razvoj mladih KULT za-
jedno sa članicama Mreže za kreiranje boljeg 
poslovnog ambijenta u BiH zagovara izmjene 
Zakona o porezu na dodanu vrijednost, pre-
ma kojim bi obveznici plaćali PDV po napla-
ti izvršene usluge isporučenog dobra, a ne 
po izdavanju fakture. Proces se zagovara 
kako bi se pomoglo privrednicima, a načel-
na podrška data je za primjenu ove izmjene 

na mala i srednja preduzeća, kako se ne bi 
narušila fiskalna stabilnost države.
„Postojeći sistem je naročito opasan za mala i 
srednja preduzeća. Nekada je dovoljna samo 
jedna velika neisplaćena narudžba da ugasi 
preduzeće. Naše društvo na ovaj način mno-
go gubi i očito je da nešto moramo poduzeti 
kako bismo zaštitili privrednike i radna mjes-
ta“, poručio je Čengić.
Trenutno, u skladu sa Zakonom o PDV-u, 
poreski obveznici dužni su podnijeti prijavu i 
platiti PDV od 1. do 10. u mjesecu po isteku 
poreznog perioda, bez obzira na to jesu li na-
platili svoja potraživanja ili ne. Na ovaj način 
se poslodavci, koji imaju dug period naplate, 
suočavaju sa poteškoćama u poslovanju, 
jer su dužni prvenstveno izmiriti porezne 
obaveze ove vrste, iako nisu naplatili svoje 
proizvode i usluge. To u konačnici čini brojne 
poslovne subjekte nelikvidnim.

Što hitnije izmijeniti Zakon o PDV-u

Vlast u FBiH penzionere vodi 
u totalnu bijedu

Za kolaps penzionog fonda u Federaciji BiH odgov-
orna je isključivo nesposobna vlast predvođena 
SDA i HDZ-om i njihovim nedoraslim kadrovima. 
Podsjećamo čelnike Vlade FBiH da su potpisali 
sporazum sa udruženjima penzionera kojim su se 
obavezali da će penzije isplaćivati na vrijeme.
Danas je očigledno kako je to bila prevara i neod-
govorno poigravanje sa egzistencijom stotina hilja-
da penzionera. Pozivanje penzionera da se strpe 
još dva mjeseca, kako bi penzije počeli dobivati 
na vrijeme, bezobrazluk je bez presedana. Svi oni 
koji se sa tolikom dozom bezosjećajnosti odnose 
prema penzionerima nisu dostojni obavljanja bilo 
kakvih javnih funkcija. Zato bi, ako imaju trunku 
morala i obraza, odmah trebali podnijeti ostavke.
Posebno upozoravamo Predsjednika FBiH Marin-
ka Čavaru da on nema nikakvo pravo dijeliti lekci-
je bilo kome, s obzirom da je za godinu dana ove 
izvršne vlasti, čiji je on po Ustavu FBiH nominalni 
šef, Penzioni fond doveden pred slom.
Koliko god to Čavaru nerviralo, činjenica je da je 
Vlada FBiH koju je vodio SDP dva puta povećala 
penzije, isplaćivala ih na vrijeme i vratila 60 mil-
iona KM duga prema penzionerima naslijeđenog 
upravo od Vlade SDA – HDZ. Na to smo ponosni.
Politika SDP-a je tada bila i uvijek će ostati što 
veće unapređenje položaja penzionera, a trenut-
na protivradnička, nenarodna i bezidejna vlast, 
umjesto da razmišlja kako da povisi penzije, vara 
penzionere i vodi ih u totalnu bijedu.
Otvoreno pozivamo Čavaru, ali i premijera 
Novalića, te čelnike SDA i HDZ Bakira Izetbegov-
ića i Dragana Čovića da kažu zašto u proteklih go-
dinu dana nije započeta gradnja ni metra novog 
autoputa? U ovom trenutku postoji najmanje 500 
miliona KM spremnih za investiranje, ali su SDA i 
HDZ sve blokirali zbog borbe za podjelu direktor-
skih pozicija.
Istovremeno dok JP “Autoceste FBiH” ne rade niš-
ta na izgradnji autoputa u ovu firmu je za proteklih 
pet mjeseci zaposleno više od 30 novih radnika i 
to bez bilo kakvih konkursnih procedura. Ko su i 
šta rade ti ljudi, kada autoput očigledno ne grade? 
Kada bi umjesto zapošljavanja podobnih, svoju 
energiju usmjerili ka pokretanju javnih radova i in-
vesticijama, sigurno bi i fond PIO imao puno veće 
prihode.
Ponovo pozivamo SDA i HDZ da omoguće izm-
jene Izbornog zakona BiH kako bi se osiguralo 
održavanje vanrednih izbora. Niko nema pravo 
držati građane ove zemlje taocima nesposobne 
klijentelističke vlasti koja ih svakim danom sve 
više ponižava i osiromašuje.

Drago mi je da je SDA 
odustala od podjele Mostara

SDP BIH DIGAO GLAS PROTIV MANJE ZASTUPLJENOSTI 
ŽENA NA IZBORNIM LISTAMA

Predložene izmjene Izbornog zakona BiH 
naišle su na osude i oštro protivljenje u Soci-
jaldemokratskoj partiji Bosne i Hercegovine 
(SDP BiH). Više od stotinu aktivistica i aktiv-
ista SDP BiH su u Sarajevu akcijom „Ne dam 
svoje mjesto!“ iskazali protivljenje i upozorili na 
katastrofalne posljedice do kojih bi došlo da su 
izmjene usvojene. Simboličnim skidanjem pov-
eza sa usta i glasnim zviždanjem aktivistice su 

upozorile da neće šutjeti i pozvale sve građan-
ke da im se pridruže.
Kao najveći problem istaknuto je ukidanje za-
garantovanih mjesta za manje zastupljeni spol, 
čime bi najviše bile pogođene žene na listama. 
Uz to se najavljivalo i podizanje unutarpartijsk-
og izbornog praga, što bi, u kombinaciji sa bri-
sanjem odrednice o manje zastupljenom spolu, 
dodatno zacementiralo manjak žena u zakono-

davnim i predstavničkim tijelima. Zastupnici 
SDP BiH u Predstavničkom domu Parlamenta 
BiH su bili protiv najavljenih izmjena Izbornog 
zakona. Iznesen je stav da ove izmjene u pot-
punosti obezvrjeđuju poziciju žena u politici, 
a izmjenu Izbornog zakona SDP BiH je vidio 
kao pokušaj vladajuće koalicije da u tišini, bez 
ikakvih reakcija javnosti, uguši borbu za ravno-
pravnost žena u politici. 

Ispitivanje porijekla imovine zvaničnika
 je potrebno u BiH

Zamjenik predsjedavajućeg Kluba SDP-a u Pred-
stavničkom domu Parlamentarne skupštine BiH 
Saša Magazinović komentarisao je inicijativu 
predloženu u Domu naroda Parlamentarne sk-
upštine BiH o formiranju privremene zajedničke 
komisije oba doma, sa zadatkom da pripremi i up-
uti u parlamentarnu proceduru prijedlog zakona o 
porijeklu imovine izabranih i imenovanih zvanični-
ka u institucijama BiH.
Magazinović  je kazao da je svaka inicijativa koja 
će doprinijeti transparentnosti, ali i „promjeni mišl-
jenja šire javnosti o politici i političarima koji su u 
ovom trenutku, radi velikog broja pojedinaca sk-
lonih kriminalu, svi okarakterizirani kao takvi, do-
brodošla.“ 
On je naglasio da je SDP u nekoliko navrata 
predlagao zakonska rješenja u tom pravcu i da je 
ispitivanje porijekla imovine zvaničnika potrebno 
našoj državi.
„SDP nema razloga da ne podrži ovaj prijedlog i 
uvijek ćemo biti na strani onih koji, u dobroj nam-
jeri daju prijedloge i žele da se korupcija i kriminal 
u ovoj državi smanje“, kazao je Magazinović, do-
davši da u izradu prijedloga zakona treba uključiti 
i opoziciju.
„Ono što radi aktuelna vlast jeste da ignoriše 
nevladin sektor, opoziciju i akademsku zajednicu i 
to se ne bi smjelo desiti na ovom pitanju“, smatra 
Magazinović.

Borba protiv korupcije i kriminala nije prioritet vladajuće koalicije
Dom naroda Parlamenta FBiH usvojio je na 
sjednici u formi nacrta izmjene Zakona o su-
zbijanju korupcije i organiziranog kriminala 
u FBiH, te zadužio Vladu FBiH da prilikom 
izrade prijedloga ima u vidu sve iznesene 
sugestije delegata zbog kojih je vođena duža 
rasprava. Izmjene predviđaju produženje 
roka do 1. januara 2017. godine za početak 
primjene Zakona, koja je trebala početi u feb-
ruaru prošle godine. Novi rok je, kako stoji u 
obrazloženju, propisan jer nisu osigurani po-

trebni kapaciteti za funkcioniranje posebnih 
odjela u Vrhovnom sudu FBiH i Federalnom 
tužilaštvu, čije osnivanje propisuje Zakon.
„Za primjenu Zakona bila su planirana tri mil-
iona KM u budžetu prije novog (aktuelnog) 
sastava Vlade. Visoko sudsko i tužilačko vi-
jeće BiH je završilo konkursnu proceduru za 
sudije i tužioce posebnih odjela, ali izbor nije 
mogao biti izvršen zbog neimplementiranja 
ovih sredstava“, rekao je Željko Mitrović.

Razgovore SBB-a i SDA o budućem 
uređenju Mostara, koji su kasnije pretoče-
ni u parlamentarni prijedlog, komentirao je 
predsjednik Socijademokratske partije BIH 
Nermin Nikšić.
“Moram iskazati svoje zadovoljstvo da je 
SDA definitivno prihvatila da odustane od 
podjele grada Mostara i da su počeli govoriti 
o modifikaciji onog prijedloga Centra za mir 
kojeg smo mi već oživjeli”, kaže Nikšić, koji 
dodaje da je pozicija SDP BIH bezbroj puta 
do sad jasno rečena, a to je da je interes 
SDP-a Mostar kao jedinstven grad i Mostar 
u kome će svi građani imati ista prava i gdje 
će birati svoje gradsko rukovodstvo. 
 “Na taj način smo postavili, prihvatili i po-
kazali da nemamo sujete kad su u pitanju 
prijedlozi, pošto su vladajući jasno rekli da 
ih ne interesuje prijedlog koji su predložili 
SDP i DF, jer su u Interresornoj radnoj grupi 
isključivo oni koji su predstavnici vladajućih 
stranaka. 

Mi smo prihvatili prijedlog Centra za mir, mod-
ifikovan u Zakon i predložili taj Zakon Parla-
mentu BiH. Naši državni parlamentarci su se 
zalagali za taj prijedlog. Ponavljam, ključni 
princip i ključna naša pozicija je ono što je 
u našem prijedlogu, prijedlogu SDP-a, DF-a 
i prijedlogu Centra za mir iz Mostara i držat 
ćemo se tih principa”, zaključio je predsjednik 
SDP-a BIH.



Poslanici SDP BiH u Parlamentu BiH i Parla-
mentu FBiH Saša Magazinović i Damir Mašić, 
na poziv regionalnog ureda Fondacije Fried-
rich Ebert, učestvovali su na međunarodnoj 
godišnjoj konferenciji predstavnika ljevice u 
parlamentima u jugoistočnoj Evropi, koja se 
održavala u Cavtatu. 
Tema ovogodišnje konferencije je „Migraci-
je i integracije u jugoistočnoj Evropi kao 
ishodište, tranzitna ruta i krajnja destinacija 
migranata“.
Razgovor o izazovu koji predstavlja veli-
ki priliv izbjeglica u Evropu, bio je prilika za 
prisjećanje na događaje iz ne tako davne 
prošlosti, kada je veliki broj ljudi iz bivše Ju-
goslavije, a posebno iz Bosne i Hercegovine, 
preko noći ostao bez svojih domova i postali 
izbjeglice širom naše regije i Evrope. Iskust-
va iz tog perioda, kada su mnogi građani BiH 
prihvaćeni širom EU, evropska ljevica smatra 
korisnim i želi ih koristiti i danas kako bi na na-
jbolji način pomogla osobama koji su tuđom 

voljom natjerani da napuste svoje domove i 
normalan život potraže negdje drugdje i izaš-
la u suret njihovim potrebama.
Govoreći na panelu „Integracija izbjeglica i mi-
granata u Evropi: izazovi i mogućnosti“, Saša 
Magazinović je istaknuo da socijaldemokra-
ti mnogo više moraju govoriti iz ugla i u ime 
obespravljenih ljudi koji su danas izbjeglice, 
nego iz ugla država koje se na ovaj ili onaj 
način suočavaju sa aktuelnim problemom 
izbjegličke krize. Govoreći iz iskustva BiH, 
posebno je istakao problem povratka i potre-
bu da se već sada temeljito kreiraju programi 
za pomoć svima onima koji će imati sreću da 
se vrate na svoja ognjišta kako bi povratak 
bio samoodrživ.
Na panelu „Migracije iz Jugoistočne Evrope: 
Posljedice po zemlje regije“, Damir Mašić 
je ukazao na problem odlaska velikog broja 
mladih ljudi, kako iz BiH, tako iz cijele regi-
je, u zemlje EU u potrazi za zapošljavanjem i 
boljim uslovima života.

Potpredsjednica Socijaldemokratske partije 
BiH Lana Prlić smatra da bi izmjene Izbornog 
zakona BiH, da su bile usvojene, u potpunosti 
obezvrijedile poziciju žena u bh. politici.

„Izmjenama Izbornog zakona, kojeg je vlada-
juća koalicija pokušala progurati u tišini, bez 
ikakvih reakcija javnosti, ravnopravnost bh. 
žena u politici bila bi dodatno obezvrijeđena.
Najave o ukidanju zagarantovanih mjesta 
na listama za žene predstavljaju udar na os-
novne postulate demokratije, jer će sa njima 
žene biti manje zastupljene u političkom živo-
tu naše zemlje.
Da su izmjene usvojene bilo bi moguće žene 
pozicionirati na posljednja mjesta na listi, što 
bi, u kombinaciji sa najavama o povećanju 
kandidatskog cenzusa na 15 posto, dovelo 
do dodatnog smanjenja broja žena u politici. 
SDP BiH se žestoko borio protiv ovakvih izm-
jena Izbornog zakona i nije dozvolio da žene 
postanu manje zastupljene u politici“, smatra 
Prlić.

Komunikacija između izabranih političara i građa-
na je svakako ključna za stvaranje povjerenja u 
institucije. Nažalost, većina političara u Bosni i 
Hercegovini je spremna za komunikaciju jedino u 
predizborno vrijeme, ali ima i drugačijih primjera.
U bh. javnosti se često može čuti da političari 
komuniciraju sa građanima jedino u predizborno 
vrijeme, te da jedino tada iole slušaju ono što im 
građani imaju reći, a sve kako bi dobili glasove.
Mirsad Mešić, šef Kluba SDP-a u Parlamentu BiH 
je jedan od parlamentaraca koji redovno komuni-
cira sa građanima i građankama preko platforme 
javnarasprava.ba, a skorašnjim postupcima je 
pokazao i da mu nije problem prihvatiti njihove      
sugestije.
On je, putem ove platforme 20. februara zamoljen 
da kao zastupnik preispita proceduru imenovanja 
direktora Agencije za lijekove i medicinska sred-
stva BiH, na što je odgovorio da će na narednoj 
sjednici postaviti pitanje o zakonitosti izbora v.d. 
direktora.
Mešić ovo pitanje nije postavio na narednoj sjedni-
ci koja je održana 17. marta, već na sjednici koja je 
održana 5. aprila, te je odgovor od nadležnog min-
istra dostavio na email adresu korisnika koji mu je 
pitanje postavio. Dodatno je, nakon što je korisnik 
odgovorio da sumnja da je došlo do   lažiranja do-
kumentacije pri izboru v.d. direktora, Mešić pozvao 
korisnika platforme da mu dokumentaciju dostavi 
na mail, kako bi se dalje pozabavio ovim pitanjem.

Ljevica mora govoriti u ime obespravljenih 
Mirsad Mešić redovno

 komunicira sa građanima

Usvojen Nacrt zakona o konverziji kredita u švicarskim 
francima, čiji je izvorni predlagač bio SDP BiH

Nacrt zakona o konverziji kredita sa valutnom 
klauzulom u švicarskim francima (CHF) u konvert-
ibilne marke usvojen je sa 79 glasova na sjednici 
Zastupničkog doma Parlamenta FBiH.
Podsjetimo, ovaj prijedlog Nacrta zakona je prva 
predložila Socijaldemokratska partija BiH, ali ga 
je Vlada FBiH odbila, navodno, radi toga što bi 
mogao dovesti do pravne nestabilnosti i federalni 
budžet izložiti riziku.
Kako se slična stvar ne bi dogodila i na Zastupnič-
kom domu Parlamenta FBiH, zastupnici SDP BiH 
su svoj prijedlog Nacrta proslijedili ad-hoc komisiji, 
koja je nakon toga formirana, čime je zadužena za 
ispitivanje plasmana kredita u švicarskim franci-
ma.
Šef Kluba SDP-a Elvir Karajbić je rekao da bi se 
ovdje trebala jasno dokazati prevara Hypo banke, 
što je problem za tužilaštvo. Nacrt je usvojen sa 
79 glasova, a od prisutnih delegata samo jedan je 
bio suzdržan.

Šef delegatskog Kluba Srba Slaviša Šućur 
predložio je da Dom naroda Federalnog par-
lamenta formira radno tijelo koje će ustanoviti 
kako se Dom u dosadašnjem mandatu odno-
sio prema vlastitom Poslovniku.

Prijedlog je da radna grupa analizira (ne)poš-
tivanje Poslovnika i predloži njegove izmjene.
Šućur smatra da je kršenje Poslovnika post-
alo praksa te ističe da je Ustavni sud FBiH, 
odlukom kojom je naložio ponovno vraćanje 
u proceduru Zakona o radu, jasno stavio do 
znanja da kršenje Poslovnika nije prihvatljivo.
Povod za ovo Šućurovo obraćanje je presuda 
Ustavnog suda FBiH od 17. februara, kojom 
je naloženo vraćanje zakona o radu u Dom 
naroda “u fazu predlaganja”.
Dom naroda je, naime, već razmatrao taj Za-
kon i usvojio ga 30. jula prošle godine, ali je 
akt stavljen van snage jer se grupa delegata, 
u kojoj je bio i Slaviša Šućur, ubrzo obratila 
Ustavnom sudu navodeći da je na julskom 
zasjedanju prekršena procedura jer članovi 
Doma nisu dobili neophodno vrijeme za pod-
nošenje amandmana.

Analizirati odnos Doma naroda FBiH 
prema vlastitom Poslovniku 

Izmjene Izbornog zakona značile bi 
segregaciju žena u bh. politici



Poslanik u Predstavničkom domu Parlamenta 
FBiH i politički direktor SDP BiH Damir Mašić 
učestvovao je u radu 19. Euroazijskog    ekon-
omskog samita, koji se održavao u Istanbulu.
Prvog dana dvodnevne međunarodne konfer-

encije na tematskoj sesiji “Lideri promjena – 
Podrška društvenoj ravnopravnosti spolova” 
Mašić je bio jedan od uvodničara i govorio je 
o neophodnosti većeg učešća i angažmana 
žena u ukupnim društveno-političkim proces-
ima, kao i potrebi sistemskog rada na pobol-
jšanju položaja žena u svakoj od zemalja.
“Obaveza svih, a pogotovo zemalja članica 
Vijeća Evrope, je dosljedna implementacija 
Konvencije o prevenciji i borbi protiv nasilja 
nad ženama i nasilja u porodici koja je usvo-
jena još 2011. godine. Sve zemlje moraju 
osigurati pravni, institucionalni i organizacioni 
okvir za prevenciju nasilja nad ženama, zašti-
tu žrtava nasilja te kažnjavanje počinitelja. 
Marginalizovane grupe žena, koje su u velikoj 
mjeri diskriminisane i društveno isključene, 
trebale bi biti prioritet svakog društva”, pod-
crtao je Mašić.

Dom naroda Parlamenta Federacije BiH 
usvojio je ponovo, na 11. sjednici, Prijedlog 
zakona o radu iako se opozicija, uključu-
jući i SDP BiH, ponovo usprotivila njegovom      
stavljanju na dnevni red sjednice, jer pono-
vo nisu ispoštovane procedure za njegovo 
donošenje, odnosno nisu obavljene javne 
rasprave o istom.
Na 10. sjednici Dom naroda se obvezao da 
će provesti presudu Ustavnog suda FBiH od 
17. februara ove godine. Prvi put su se izjas-
nili i odobrili taj zakon 30. jula prošle godine. 
Međutim, stavljen je van snage jer se ubrzo 
potom grupa delegata, među kojima i dele-
gati SDP-a, obratila Ustavnom sudu FBiH 
navodeći da nisu dobili potrebno vrijeme za 
podnošenje amandmana. Sud je, odluču-
jući u ovom predmetu, 17. februara zaključio 
kako su prekršeni Poslovnik Doma a time i 
Ustav FBiH. Naložio je da se zakon vrati u 
Dom naroda “u fazu predlaganja”.
Predlagač nekoliko amandmana na Zakon 

Aner Žuljević kazao je kako prošli put opozici-
ja nije imala priliku govoriti uopće o Zakonu o 
radu. Kazao je kako presuda Ustavnog suda 
ne obavezuje nikoga da usvoji tekst u istov-
jetnom obliku, kao što se to želi predstaviti.
„Koliko je situacija politički apsurdna govori i 
činjenica da ministar iz SBB-a koji je bio pro-
tiv Zakona prošle godine danas isti brani. Ovi 
amandmani nisu moji već amandmani SDP-a, 
SBB-a i DF-a koji su tada nakon razgovora 
sa sindikatima smatrali da ove izmjene tre-
ba usvojiti, kazao je Žuljević i dodao kako je 
Vlada njegove amandmane razmatrala na 
telefonskoj sjednici, što govori mnogo o tome 
koliko su odgovorni. 

Jedina bh. avio kompanija nalazi se pred            
gašenjem. Dok vlast najavljuje da bi BH Airlines 
mogao ponovo sarađivati s turskom kompanijom 
Turkish Airlines, stručnjaci tvrde da je namjera 
turske avio kompanije lični interes, a ne spas bh. 
avio prevoznika.
Na sudu se već nalazi prijedlog za pokretanje 
stečajnog postupka, a više od stotinu radnika jedi-
ne bh.avio kompanije ostalo je bez posla. Trenut-
ni dug premašuje cifru od 40 miliona KM, većina 
uposlenika napustila je državu i sreću pronašla u 
drugim aviokompanijama, no mnogi za propast 
BH Airlinesa krive tursku kompaniju, koja je 49 
posto vlasništva napustila 2012. godine bez obra-
zloženja, a za njima su ostali dugovi, loše linije i 
dva skoro ne funkcionalna aviona.
Tadašnji ministar prometa i komunikacija u Vla-
di FBiH Enver Bijedić tvrdi da je za male pare   
napravljena ogromna šteta, te da ne može 
nagađati kakve su bile namjere BH Airlinesa, ali 
činjenice govore da je turska kompanija povukla 
dosta loših poteza.
“Naravno da su ulagali, a šta je njima bio cilj, 
pretpostavljam da se “parkiraju” na Sarajevski 
aerodrom, da bi došli na jednu jako interesantnu 
evropsku destinaciju i da bi, naravno, sa Saraje-
vskog aerodroma pokrivali dobar dio Evrope”,  iz-
javio je Bijedić.

Miro Lazović dobitnik Priznanja za doprinos
 u promoviranju ideja antifašizma

Povodom sedamdesetprve godišnjice oslo-
bođenja Sarajeva upriličena je tradicionalna 
dodjela priznanja SABNOR-a Kantona Sara-
jevo institucijama i pojedincima zaslužnim za 
promoviranje ideja antifašizma i njegovanje 
antifašističkih tekovina i vrijednosti u BiH.
Jedan od dobitnika ovog prestižnog            
priznanja  je i Miro Lazović, potpredsjednik 
SDP BiH. Tradicionalna priznanja za doprinos 
u razvoju antifašizma i sjećanja na tradicije 
Narodnooslobodilačkih borbi 1941-1945. go-
dine, dodijeljene su u Historijskom muzeju 

Bosne i Hercegovine.
“Nakon mnogo političkog iskustva koje sam 
stekao za vrijeme kada je BiH sticala nezavis-
nost, uvijek sam zastupao stavove koji imaju 
temeljnu vrijednost za svako zdravo društvo, 
pa i današnje. Uvijek treba isticati borbu za 
antifašizam i zajednički život bh. građana i 
zagovarati politiku koja ne dijeli, nego integri-
ra. Kada pogledam iza sebe, put mi pokazuje 
da je nagrada zaslužena, a i dalje ću nastaviti 
zagovarati borbu za antifašizam”, izjavio je 
Lazović.

Turkish Airlines je uništio 
BH Airlines

Hitno donijeti Akcioni plan za spas šuma u FBiH

Vesna Saradžić, delegatkinja iz SDP BiH, je na 
12. sjednici Doma naroda Parlamenta FBiH up-
utila Inicijativu prema Federalnom ministarstvu 
poljoprivrede, vodoprivrede i šumarstva u kojoj 
je tražila da se donese Akcioni plan za sanaciju 
i ozdravljenje šuma, što podrazumijeva inventuru 
postojećeg stanja i hitnog pošumljavanje gdje to 
najpotrebnije. 
„U FBiH 58 posto površine zauzimaju šume i šums-
ko zemljište. Nisam mogla provjeriti od kada datira 
ovaj podatak, u svakom slučaju, zadnja inventura 
šuma je urađena, nekad, davno prije rata. Ovo što 
se dešava sa šumama je vrlo zabrinjavajuće, pa 
čak i alarmantno, a svi zatvaramo oči pred stvar-
nim stanjem. Znamo da nema zakona na federal-
nom nivou, nema ga ni u kantonu iz kojeg dolazim 
(HNK) i to predstavlja veliki problem. Međutim, još 
veći problem je što nemamo razvijenu svijest o 
značaju i ulozi šuma. Sve je na jako niskom nivou 
i od šuma se puno više uzima, nego što se vraća 
i pitanje je samo koliko je još, uz brojne požare i 
svakodnevnu štetu, takvo stanje održivo.“, navodi 
se u inicijativi Saradžić.

Neophodno je veće prisustvo žena u 
vladama i parlamentima

Vladajuća koalicija SDA-HDZ-SBB 
odbila 24 amandmana SDP-a na Zakon 

o radu FBiH 



Državotvorni identitet i suverenost Bosne 
i Hercegovine – kao demokratske, multiet-
ničke i nedjeljive države – su neprikosnoveni 
i nepovredivi, stav je Odbora za reformu us-
tava i ustavna pitanja SDP BiH, koji naglašava 
da je u BiH neprihvatljiv bilo koji oblik nacio-
nalizma, nacionalne isključivosti i majorizaci-
je u nacionalnim odnosima. Nacionalizam je 
jedan najvećih neprijatelja državnog razvoja 
BiH, socijaldemokratije i socijaldemokratske 
vizije politike.
SDP BiH kao demokratska stranka lijeve ori-
jentacije, čija vizija korespondira sa izvornim 
i autentičnim vrijednostima i idejama soci-
jaldemokratije, traži od vladajućih struktura 
da u svim krajevima države obezbijede punu 
ravnopravnost svih građana i naroda. 
Odbor posebno naglašava da je nedopus-
tivo da u pojedinim kantonima bh. entiteta 
Federacije BiH i Republika Srpska još uvijek 
nije implementirana odluka o konstitutivnos-
ti naroda. Zbog toga, Odbor, također, ističe 
važnost da sve kantonalne i regionalne orga-
nizacije SDP-a nastave još snažnije političku 
i zakonsku borbu za ostvarenje pune jedna-
kopravnosti svih građana i naroda.

Odbor će, polazeći od ustavnog poretka 
ustanovljenog Daytonskim mirovnim spora-
zumom, insistirati na promjenama admin-
istrativnog uređenja BiH s ciljem izgradnje 
funkcionalne, decentralizirane države na 
principima evropskog regionalizma i široke 
autonomije lokalne samouprave. Građanima 
treba osigurati mogućnost da participiraju u 
donošenju političkih odluka putem različitih 
instituta neposredne demokratije i u loka-
lnim zajednicama. U borbi za pravedniju BiH 
sarađivat ćemo sa svim progresivnim društ-
venim pokretima i građanskim udruženjima 
koja doprinose reintegraciji, ekonomskom i 
društvenom prosperitetu države BiH.
Članovi Odbora su opredijeljeni da se jav-
no i odlučno suprotstave svim destruktivnim 
snagama koje ruše principe ustavnosti i za-
konitosti. Beskompromisno ćemo se suprot-
stavljati svakom obliku neofašizma, šoviniz-
ma, nacionalizma, diskriminacije i svakom 
obliku diktature i nasilja nad ljudima. Sloboda 
ljudi podrazumijeva oslobođenost od straha, 
neznanja i svakog oblika izrabljivanja ljudi i 
represije nad njihovim životima, mišljenjima, 
težnjama i potrebama. 

Predsjedništvo SDP BiH je pozvalo vladajuću 
koaliciju u Federaciji BiH, ukoliko ona uopće pos-
toji, da nakon još jedne javne blamaže i neodrža-
vanja sjednice Parlamenta FBiH pristupi izmjena-
ma zakona kojim bi bilo omogućeno održavanje 
vanrednih općih izbora.
Održavanje svake sjednice Parlamenta FBiH je, 
poput teme jedne od nesuđenih tačaka dnevnog 
reda, postalo igra na sreću u kojoj ni sami parlam-
entarci iz vladajućih stranaka nisu sigurni da li će 
sjednice na koje dolaze uopće biti održane i kakav 
će dnevni red biti usvajan.
Članovi Predsjedništva smatraju da je krajnje vri-
jeme da održavanje sjednica Parlamenta prestane 
biti lutrija u kojoj su ulozi sudbine građana FBiH 
i države u cjelini, a sve zbog nepostojanja mini-
muma konsenzusa između vladajućih stranaka o 
ključnim političkim pitanjima koja opterećuju naše 
društvo.
Koalicija SDA-HDZ-SBB treba pokazati barem 
minimum ozbiljnosti i odgovornosti prema građan-
ima i podržati usvajanje zakonskih rješenja kojim 
će biti omogućeno održavanje vanrednih općih 
izbora. Umjesto što predlažu smanjenje kandi-
datskog cenzusa na izborima i umanjenje broja 
žena na listama, vladajuća koalicija treba pristupiti 
izmjenama Izbornog zakona kojim bi, kao u svim 
savremenim demokratskim društvima, građanima 
na izborima bilo omogućeno da odluče da li vlast 
ima alternativu, umjesto da ih ta vlast uporno uv-
jerava kako za njihovo katastrofalno vladanje al-
ternative nema.
Povodom bahatog ponašanja rukovodstva Doma 
naroda Parlamenta FBiH i ignoriranja odluke Us-
tavnog suda FBiH o popunjavanju Kluba Srba u 
ovom Domu, članovi Predsjedništva su pozvali 
Interresornu grupu za izmjene Izbornog zakona 
da što hitnije usvoji izmjene koje će omogućiti   
popunjavanje Kluba Srba u ovom Domu. Svako 
dalje odgađanje ove odluke predstavlja direktan 
atak na konstitutivnost srpskog naroda u FBiH.
Na sjednici Predsjedništva članovi su upoznati sa 
početkom pregovora sa Demokratskom frontom, 
Socijaldemokratskom unijom i Našim strankom, 
vezano za zajednički nastup na lokalnim izborima. 
Zaključeno je da je potrebno nastaviti pregovo-
re stranaka lijeve orijentacije, ali i drugih strana-
ka građanske orijentacije, zbog sve evidentnije 
nervoze predstavnika SDA, HDZ i SBB-a i njima 
bliskih medija. Upravo to govori da pregovori stra-
naka lijevog bloka nemaju alternativu i da jedin-
stven građanski i bosanskohercegovački politički 
blok može i hoće sa scene ukloniti nesposobnu 
vlast i politike koje dijele ovu zemlju.

Glavni odbor protiv nakaradnih 
izmjena Izbornog zakona BiH

Prijedlog Izbornog programa SDP BiH za lo-
kalne oktobarske izbore bio je glavna tema 
sjednice Glavnog odbora. Nakon što je Iz-
borni program predstavljen na Strateškom 
planiranju u Sarajevu i nakon što je prezen-
tiran na Savjetu za razvoj i Savjetu za loka-
lnu samoupravu SDP BiH, članovi Glavnog 
odbora su imali priliku usvojiti ovaj dokument, 
koji će, naknadno, biti prezentiran u svim bh. 
općinama i na Programskoj konvenciji SDP 
BiH.
Članovi su upoznati i sa prvim sastankom rad-
nih grupa SDP BiH i Demokratske fronte, čija 
je glavna tema bila mogućnost zajedničkog 

nastupa na predstojećim lokalnim izborima, 
u smislu zajedničkih kandidata za načelnike 
i gradonačelnike.
Na sjednici je članovima prezentiran prijedlog 
Izborne strategije, a usvojeni su i izvještaji o 
radu interesnih oblika SDP BiH, uključujući 
Forum mladih, Forum seniora, Forum žena i 
Forum sindikalnih aktivista, te izvještaji o radu 
poslanika, zastupnika i delegata SDP BiH.
Imenovan je Statutarni odbor SDP BiH, čiji je 
predsjednik Srđan Kerošević, dok su ostali 
članovi Enesa Jotić, Dženana Trkulj, Arijana 
Talović, Milan Duka, Mladen Simić i Mustafa 
Alikadić.

Izmjenama Izbornog zakona do 
održavanja vanrednih općih izbora

Snažnije ukazivati na vrijednosti 
zajedničkog bh. građanskog i državnog identiteta

U svakom gradu i općini jasno pokazati opredjeljenje za 
društvo na temeljima ZAVNOBiH-a 

U Sarajevu je održano drugo ovogodišnje 
Strateško planiranje SDP BiH, u sklopu pri-
prema za oktobarske lokalne izbore. U glav-
nom fokusu skupa nalazila se izrada i promoci-
ja izbornih programa lokalnih organizacija SDP 
BiH, kao i krovni Izborni program partije.
Na Strateškom planiranju učestvovalo je više od 

150 predsjednica i predsjednika, te sekretara 
kantonalnih, regionalnih, gradskih i općinskih 
organizacija. Sve lokalne organizacije su do 
već završile nacrte svojih izbornih programa, 
te bi u narednih deset dana trebali usvojiti fi-
nalne verzije programa, koji će SDP građanima 
ponuditi na lokalnim izborima u oktobru. Kroz 

predavanja, radionice i diskusije učesnici su 
razmjenjivali iskustva i dobre prakse kako bi lo-
kalne organizacije svojim građanima ponudile 
što bolje programe i efikasnije se borile za raz-
voj svojih zajednica.

Zapošljavanje fokus 
Programa za lokalne izbore

	
Savjet za razvoj SDP BiH održao je drugu sjed-
nicu, a jedina tačka dnevnog reda bilo je razma-
tranje Nacrta Izbornog programa SDP BiH za 
nastupajuće lokalne izbore.
Karlo Filipović, predsjednik Savjeta za razvoj SDP 
BiH, pojasnio je prisutnima kako je u završnoj fazi 
izrada lokalnih izbornih programa, te da će final-
na verzija ovog krovnog dokumenta biti uskoro 
prezentirana na programskoj konvenciji.
U uvodnom izlaganju Damir Mašić, politički direk-
tor SDP BIH, obrazložio je da će zapošljavanje 
biti centralni fokus Izbornog programa, te da su 
građani u istraživanjima također naveli kako je to 
za njih ključno pitanje.
„Iako zapošljavanje nije primarna nadležnost 
općina i gradova, još na Strateškom planiranju 
je naglašeno da će se SDP programski opredi-
jeliti za izgradnju lokalnih zajednica orijentiranih 
ka privrednom razvoju, kreiranju pozitivne atmos-
fere za ulaganje i stvaranju novih radnih mjesta“, 
rekao je Mašić.

„Svaka od instanci SDP BiH će dati svoj do-
prinos u oblikovanju konačne verzije Izbor-
nog programa. Opsežan pristup pokazuje            
ozbiljnost sa kojom SDP pristupa izradi Pro-
grama i naše čvrsto opredjeljenje da građ-

anima ponudimo dobar i kvalitetan program 
koji će biti provodiv u najvećem broju lokalnih 
sredina“, poručio je Mašić, koji je koordinirao 
i predvodio tim za izradu Izbornog programa 
SDP BiH.



Međustranački pregovori na nivou gradskih or-
ganizacija Socijaldemokratske partije BiH (SDP) 
i Demokratske fronte (DF) zvanično su počeli u 
Tuzli.
Na prvom u nizu sastanaka koji će biti održani u 
narednom periodu, između ostalog, analizirano 
je stanje, a napravljena je i procjena modaliteta 
eventualnog zajedničkog nastupa na predstojećim 
lokalnim izborima.
Glavna tema razgovora bila je spremnost SDP-a 
i DF-a da nađu rješenje, te ponude i eventualno 
prihvate zajedničkog kandidata za poziciju gra-
donačelnika Tuzle.
“Tokom sastanka razgovaralo se načelno o sarad-
nji DF-a i SDP-a, te o tome da trebamo sačuvati 
ljevicu u Tuzli. Opredjeljenja smo da je lijeva opci-
ja jedino rješenje za Tuzlu”, kazao je predsjednik 
Gradskog odbora SDP-a u Tuzli Slađan Ilić, na-
glasivši da je zadovoljan ishodom sastanka.
Kada je u pitanju kandidatura za gradonačelnika 
Tuzle, Ilić dodaje da se o konkretnim imenima nije 
govorilo. To bi, ističe on, moglo uslijediti na nekom 
od narednih sastanaka.
“O svim konkretnim imenima kada je u pitanju 
kandidatura za gradonačelnika Tuzle razgovarat 
ćemo u narednom periodu. Što se tiče listi za 
Gradsko vijeće Tuzle, tu će i jedna i druga stranka 
ići samostalno”, naglašava Ilić.

Udruženje građana Civilnih žrtava rata 
(UGŽCR) općine Maglaj posjetio je Mirsad 
Mahmutagić predsjednik OO SDP BiH Mag-
laj. Ovo je prvi put od formiranja UGCŽR-a 
da je neko od predstavnika političkih stranaka 
posjetio Udruženje i informisao se o njegov-
om radu. Predstavnici UGCŽR-a upoznali su 
Mahmutagića o aktivnostima koje su u toku 
kao i o načinu pomoći kroz Općinsko vijeće, 
kantonalne i druge institucije sa višeg nivoa, 
kako bi se popravio standard ove populaci-
je. Predsjednik UGCŽR-a Jasmin Insanić 
zahvalio se na posjeti i pomoći koje je ovo 
Udruženje do sada imalo od OO SDP Maglaj.

Klub vijećnika SDP u Kalesiji glasao protiv 
rodbinskih i stranačkih zapošljavanja

Povodom sjednice Općinskog vijeća Kalesija 
na kojoj su smijenjeni nezakoniti Upravni i 
Nadzorni odbori javnih ustanova i preduzeća, 
te imenovani privremeni Upravni i Nadzorni 
odbori, Klub vijećnika SDP-a i Općinski odbor 
SDP BiH Kalesija u svom saopštenju je up-
oznali građane Kalesije zbog čega smo po-
držali smjene u navedenim preduzećima. 
„Već duži vremenski period upozoravamo na 
zapošljavanja po rodbinskoj i stranačkoj liniji, 
na nepotizam i korupciju u javnim ustanova-
ma i preduzećima te na prenatrpanost nepo-
trebnih kadrova u navedenim ustanovama. S 
obzirom da smo zbog gore navedenih neza-
konitih radnji podnijeli i niz krivičnih prijava, 
te vođeni činjenicom da su pojedine političke 
stranke u Kalesiji preuzele ulogu Zavoda za 
zapošljavanje, Klub vijećnika SDP-a je po-
držao prijedlog smjene nezakonitih Upravnih 
i Nadzornih odbora, ali i imenovanje privre-
menih zakonitih Upravnih i Nadzornih odbo-
ra u javnim ustanovama i preduzećima na 

području općine Kalesija. Prethodni Upravni 
i Nadzorni odbori su nezakoniti jer je Vlada 
FBiH donijela izmjene i dopune Zakona o 
ministarskim, vladinim i drugim imenovanjima 
2013. godine, te se ingerencije imenovanja u 
Upravne i Nadzorne odbore javnih ustanova 
i preduzeća, čiji je osnivač Općinsko vijeće 
Kalesija, prebacuju sa općinskog načelnika 
na Općinsko vijeće. S obzirom da su posljed-
nja četiri načelnika u ove tri godine prekršile 
zakonsku odredbu, Klub vijećnika SDP-a je 
želio da ovo uvede u okrilje zakona. Zato 
smo predložili da se prilikom zapošljavanja 
u avnim ustanovama i preduzećima, čiji je 
osnivač Općina Kalesija, raspisuju konkur-
si prilikom svakog zapošljavanja. Tadašnja 
većina, predvođena kalesijskom SDA nije pri-
hvatila ovu Inicijativu, s obzirom da su željeli 
da nastave politiku zapošljavanja podobnih i 
onih bliskih kalesijskoj SDA“, navodi se u sa-
opštenju. 

Održana sjednica Izbornog štaba SDP BiH Gradiška
U Gradišci je održana je 4. sjednica Iz-
bornog štaba Opštinske organizacije SDP 
BiH Gradiška. Na sjednici su analizirane 
dosadašnje aktivnosti Izbornog štaba i zadaci 
u narednom periodu, Formirani su mini izbor-
ni štabovi za deset mjesnih zajednica sa više 
biračkih mjesta.

Podjela partijskih novina „Glas slobode“ odvi-
jala se u dvije etape, tako što je već izvrše-
na podjela polovine dobivenih novina našm 
članovima preko predsjednika osnovnih or-
ganizacija SDP BiH i ostalim građanima po 
principu od vrata do vrata. Druga polovina je 
podjeljena direktno građanima Gradiške 24. 
aprila, na Dan oslobođenja Gradiške.

Predsjednik SDP BiH Maglaj u posjeti 
Udruženju građana civilnih žrtava rata 

općine Maglaj

SDP BiH Žepče obilježio 15. april – 
Dan oslobođenja općine Žepče

Obilježavanje 15. aprila – Dana oslobođen-
ja općine Žepče počelo je time što je predsjed-
nik Općinske organizacije SDP BiH Žepče Mirko 
Trifunović  održao kratak historijski čas o važno-
sti 15. aprila i njegovom sadšanjem tretmanu od 
strane vladajućih struktura općine Žepče. Isto 
tako predsjednik je prisutnima čestitao Dan Armije 
BiH kao još jedan važan datum u historiji naše do-
movine – Bosne i Hercegovine.
Isti dan u večernjem terminu održana je Sveča-
na sjednica Općinskog odbora SDP BiH Žepče 
na kojoj je dodjeljeno deset „Petnaestoaprilskih 
priznanja“ za drugarice/drugove koji su svoj život 
proveli u jačanju i širenju ideje socijaldemokratije 
na području općine Žepče. Među njima ovaj put 
su se našli: Muslić Ševala, Dervišić Galib, Ristić 
Dejan, Grabus Hazim, Smajlović Neđib, Grozdić 
Simo, Skenderović Agan, Šašić Rajko, Čamo 
Huso i Hrustić Faruk.

Lijeva opcija je jedino rješenje za Tuzlu

TUZLANSKI KANTON

TUZLANSKI KANTON

ZE-DO KANTON

ZE-DO KANTON

KO SDP BiH Sarajevo ugostio gradonačelnika 
Pule i predsjednika IDS-a Borisa Miletića

Povodom obilježavanja 6. aprila Dana grada 
Sarajeva, Grad Sarajevo i Gradsku upravu 
posjetili su gradonačelnik Pule Boris Miletić i 
predsjenik Gradskog vijeća Robert Cvek. 
U prostorijama Kantonalne organizacije SDP 
BiH Sarajevo drugove iz IDS-a je ugostio 
predsjednik KO SDP BiH Sarajevo Igor Ka-
močaji, koji je prisutne pozdravio i upoznao 
sa trenutnim aktivnostima Kantonalne orga-
nizacije SDP BiH Sarajevo.
Predsjednik je ovu priliku iskoristio da istakne 
značaj odnosa ove dvije organizacije koja se 
temelje na višegodišnjem prijateljstvu ova 
dva grada, te istaknuo je važnost saradnje 
ove dvije političke opcije koje njeguju lijevo 
orijentirane principe.

Gradonačelnik Pule i predsjednik IDS-a Bo-
ris Miletić i predsjednik Gradskog vijeća 
Robert Cvek su naglasili kako im je posebno 
zadovoljstvo što su na 6. april posjetili SDP 
BiH i učvrstiti već dobru saradnju između 
dvije organizacije koje su poznate po svom 
drugarskom odnosu. Sastanku su pored ve-
likog broja članova i članica prisustvovali i 
potpredsjednik SDP BiH Miro Lazović, pot-
predsjednik KO SDP BiH Sarajevo Nedžad 
Fazlija, predsjednica Kluba gradskih vjećni-
ka SDP-a Grada Sarajeva Arijana Talović, 
predsjednik KO FOM SDP BiH Sarajevo Ad-
nan Sobo, predsjednica FOM SDP Centar 
Sarajevo Irma Zuko i predsjednica FOM SDP 
Novi Grad Sarajevo Ladina Kolenda.

U vremenskom periodu od mjesec i po dana, 
općinu Gračanica i općinskog načelnika Nus-
reta Helića, posjetilo je nekoliko ambasadora. 
Krajem mjeseca februara, općinu je po prvi 
puta posjetio ambasador Pakistana u BiH 
Muhammad Yousaf, kojem je upriličen prijem 
u kabinetu Općinskog načelnika Nusreta He-
lića i dvije gračaničke firme.

Općinski načelnik je predstavio potencijale 
Općine Gračanica te istakao zadovoljstvo što 
je ugostio ambasadora Pakistana, posebno 
zbog toga što je tema susreta.
Zatim je početkom marta, upriličen sličan 
prijem i za ambasadoricu Francuske u BiH 
Claire Bodony i šefa Misije OSCE-a u BiH 
Jonathan Moore.
Cilj prve posjete je još čvršće povezati 
gračaničke kompanije koje sarađuju sa fir-
mama iz Francuske, ali u saradnju uključiti i 
druge koje za to imaju interes.
Na prijemu kod općinskog načelnika, Bodony 
se interesovala za sanaciju šteta od popla-
va, posebno za prevenciju klizišta, o radu 
općinske administracije i pomoći kod otva-
ranja firmi. Općinski načelnik Nusret Helić je 
izrazio zadovoljstvo posjetom ambasadorice  
te je upoznao o trenutnoj situaciji Općine,          
posljednjim infrastrukturnim projektima, 
poziciji privrede te stanjem nakon razornih 
poplava i klizišta koja su zadesila širi prostor 
Općine.

Na inicijativu Damira Filipovića u Općini 
Ilijaš usvojena odluka o znakovnom jeziku
Na 39. Sjednici Općinskog vijeća Ilijaš jednoglas-
no je usvojena Odluka o upotrebi znakovnog jezi-
ka na prijedlog predsjedavajućeg OV Ilijaš Damira 
Filipovića.
„Važno je napomenuti da ova Odluka omoguća-
va ravnopravnost, jednakost sa drugim građ-
anima Općine Ilijaš, obzirom da reguliše pravo 
korištenja znakovnog jezika pred organima i insti-
tucijama Općine, posebne obaveze općine pre-
ma đacima, kao i druga pitanja. Sve je urađeno 
u skladu sa Zakonom o upotrebi znakovnog jezi-
ka Kantona Sarajevo u saradnji sa „Udruženjem 
gluhih Kantona Sarajevo“. Također, radi što bolje 
komunikacije sa gluhim licima Općini se stavlja 
za obavezu  da u roku od 120 dana odnosno do 
stupanja na snagu ove Odluke osposobi tri upos-
lenika za upotrebu i tumačenje znakovnog jezi-
ka. Odlukom su propisane i kaznene odredbe za 
odgovorna lica koja ne obezbjede tumača. 
Često dolazimo u situacije da su ljudska prava u 
našem društvu samo deklarativna, te kako je BiH 
2009. godine potpisala i ratificirala UN Konvenciju 
o pravima osoba sa invaliditetom, te u skladu s 
tim je dužna svoju legislativu uskladiti sa pome-
nutom Konvencijom, kako bi se za ova lica obez-
bijedio ravnopravan status. Ova Odluka bi trebala 
omogućiti realizaciju svih prava gluhih lica, kao i 
olakšati komunikaciju“, pojasnio je Filipović.

Načelnika Općine Gračanica 
Nusreta Helića posjetila četiri 

ambasadora

Na listi SDP-a u Starom Gradu 
će biti isključivo članovi partije
Osmog aprila održana je peta sjednica Općinsk-
og odbora SDP Stari Grad na kojoj je, u sklopu 
11 tačaka Dnevnog reda, predsjednik Malik 
Garibija dao informaciju o realizovanim aktiv-
nostima u proteklom periodu.Članovi Općinskog 
odbora su se upoznali o načinu izbora za Sav-
jete mjesnih zajednica na području Općine Stari 
Grad, te o načinu kandidature za ovogodišnje 
Lokalne izbore. Također, usvojen je Strateški 
plan “Oktobar 2016”, kao i Izborni program koji 
će biti vodič za djelovanje u Općinskom vijeću 
nakon ovogodišnjih Lokalnih izbora.Kako bi se 
stalo u kraj špekulacijama, te kako bi se dokinule       
nepoželjne prakse, Općinski odbor Stari Grad je 
zauzeo stav da se na listi za vijećnike neće naći 
niti jedna osoba koja zaključno sa 8. aprilom 
nije bila član SDP Stari Grad. Odbor je također 
zauzeo stav da za mjesto načelnika neće po 
svaku cijenu kandidovati nekog iz redova SDP 
BiH, te je izražena puna spremnost da se po-
drži najjači kandidat ili kandidatkinja građanske 
opcije.

TUZLANSKI KANTON

KANTON SARAJEVO

KANTON SARAJEVO

U cilju jačanja promocije rada lokalnih organizacija SDP BiH je otvorio 
podstranice na našem portalu www.sdp.ba za sve lokalne organizacije.

Podstranice su smještene kao poddomene na našoj stranici u formi 
organizacija.sdp.ba, npr. bihac.sdp.ba, centar.sdp.ba, mostar.sdp.ba itd.

Na podstranicama se, uz aktuelnosti, nalaze osnovne informacije o organizaciji.

Jačanje promocije lokalnih organizacija

Na posebno organiziranoj tribini u Mjesnoj 
zajednici Koševsko Brdo, OO SDP BiH Cen-
tar je počeo sa direktnom komunikacijom sa 
članstvom, simpatizerima i građanima u vezi 
aktuelnih pitanja u Općini Centar. Skup je vo-
dio predsjednik Osnovne organizacije SDP 
Koševsko Brdo, Muharem Hamzić. Veći broj 
prisutnih je imao pitanja iz različitih oblasti lo-
kalne samouprave u kojima su prevladavala 
infrastrukturna pitanja, kao i ona iz komunal-
nih poslova kao što je nedovoljno kvalitet-
na autobusna linija, problem pasa lutalica, 
nedovoljan ambulantski prostor, nedostatak 
obdaništa, nekvaltitetno obavljeni radovi na 
lokalnim cestama, stepeništima, rukohvati-

ma i slično. Pored ovih pitanja, bilo je i onih 
političke prirode kao što je ujedinjenje ljevice, 
otvorenost SDP-a za saradnju sa nevladinim 
sektorom i posebno otvorenost prema vjer-
skim zajednicama.
Predsjednik OO SDP BiH Centar Slaven 
Kovačević je u uvodnom izlaganju podnio 
izvještaj o tome šta je SDP učinio za MZ 
Koševsko Brdo u Općinskom vijeću Centar, 
koje su sve inicijative pokretane od stranke 
Kluba vijećnika SDP-a, kao i vijećnika SDP-a 
pojedinačno, te koja je njihova sudbina i sva-
ki element o pokrenutoj inicijativi potkrijepio 
odgovarajućim dokumentom.

Nezakonit otkaz Senaidu Begiću je isključivo 
politička odluka vlasti ZDK

Na sjednici Predsjedništva Kantonalnog 
odbora SDP BiH Zeničko-dobojskog kantona 
data je puna podrška predsjedniku Senaidu 
Begiću, a povodom informacije o prestanku 
njegovog mandata na poziciji Direktora Javne 
ustanove Kantonalni zavod zdravstvenog 
osiguranja i nezakonitog uručivanja otkaza 
Ugovora o radu od strane imenovanog V.D. 
direktora Dževada Hamzića. 
Niz nezakonitih radnji, činjenica da je ot-
kaz uručen dok je Begić bio na bolovanju, 
u neradni dan, na kućnu adresu i svjesno 
kršenje Ugovora o radu koji je jasno definisao 
da se Begić po prestanku mandata trebao ra-
sporediti na upražnjeno mjesto u službi Zavo-
da u skladu sa njegovom stručnom spremom, 
nisu mogli proći neopaženo od strane Vlade 
ZDK i resornog Ministarstva zdravstva.
Zatečeno stanje u ovoj ustanovi na početku 
mandata 2012. prema revizorskom izvještaju 
bilo je veoma teško sa negativnim kretanjima 

i višemilionskim deficitom. Međutim u peri-
odu od četiri godine Begić je sa svojim me-
nadžmentom uspio da konsoliduje stanje u 
ovoj važnoj instituciji, da napravi zaokret i us-
postavi pozitivan kurs u poslovanju i akumuli-
rani deficit za četiri godine smanji za više od 
10 miliona KM, poveća izdvajanja za zdravst-
vene ustanove za više od osam miliona KM, 
poveća prihode zavoda za 15 miliona KM i 
obezbijedi milionske projekte informatizaci-
je zdravstva i rekonstrukcije i modernizacije 
zgrade zavoda.
Predsjedništvo KO SDP BiH ZDK podržava 
inicijativu Senaida Begića podržava njegovu 
inicijativu u kojoj traži od Ureda za reviziju in-
stitucija FBiH da se izvrši nepristrasna i pro-
fesionalna revizija poslovanja ZZO ZDK za 
njegov mandatni period kako se ne bi ostavi-
la nerazjašnjenom bilo koja činjenica koja je 
bitna za poslovanje zavoda u njegovom man-
datnom periodu.

Vijećnici SDA i SBB nisu podržali projekat 
vodosnabdijevanja Gradačca

Vijećnici SDA i SBB-a su nepodržavanjem Odluke 
o prihvatanju zaduženja po Ugovoru o zajmu 
između Bosne i Hercegovine i Evropske zajednice 
za obnovu i razvoj za Projekat vodosnabdijevanja 
Gradačac jasno stavili do znanja da im je jedini i 
isključivi cilj opstruirati sve pozitivno što aktuelna 
Općinka vlast na čelu sa općinskim načelnikom 
Edisom Dervišagićem tokom proteklih godina radi 
na području Općine Gradačac.
Realna je činjenica da će implementacijom ove 
odluke biti ispunjeni svi uslovi koji su potrebni kako 
bi se pristupilo realizaciji projekta vodosnabdije-
vanja južnog dijela naše Općine te rekonstrukciji 
postojećeg vodovodnog sistema kao i tretiranju 
odpadnih voda (prečistač odpadnih voda).
Dakle, projekat o kome se priča već godinama 
i koji ima egzistencijalni značaj za mnoge MZ-e 
naše Općine nije podržan od strane vijećnika SDA 
I SBB-a odnosno ti isti vijećnici prilikom pojedi-
načnog izjašnjavanja uopšte nisu glasali , iako su 
bili prisutni nisu bili ni za, niti protiv niti suzdržani.
Apsurdno je da vijećnici iz SDA i SBB-a ne podrže 
ovakav historijski projekat, a većina ih dolazi up-
ravo iz MZ-a koje nemaju riješeno uredno vodos-
nabdijevanje što je jasna poruka stanovništvu iz 
njihovih MZ-a da su oni tu kako bi zadovoljili svoje 
lične i političke ciljeve, a ne svojim angažmanom 
doprinijeli stvaranju boljih i normalnijih uslo-
va za život i rad na području cijele naše Općine 
Gradačac.

SDP BiH Centar održao skup u MZ Koševsko Brdo

Općinski Odbor SDP BiH Tomislavgrad u       
posljednja tri izborna ciklusa postiže zapažene 
izborne rezultate. Kao vrlo stabilna i prepoznat-
ljiva politička partija u ovoj općini postala je pri-
hvatljiva i za druge političke faktore na ovom 
prostoru.Tako je nedavno predsjednik Saveza 
za bolju budućnost Tomislavgrad i član Glavnog 
Odbora SBB BiH Mujo Korić iz Tomislavgrada 
pristupio sa svojim članstvom u OOSDP BiH 
Tomislavgrad. Korić je trenutno član OOSDP BiH 
Tomislavgrad i jedan od kandidata ove stranke 
na predstojećim lokalnim izborima, a ova infor-
macija je objavljena na Strateškom planiranju 
SDP BiH održanom u Sarajevu. 

Predsjednik i članovi SBB-a u 
Tomislavgradu prešli u SDP BIH

KANTON 10

KANTON SARAJEVO

ZENIČKO - DOBOJSKI KANTON

TUZLANSKI KANTON

Kako Federalna vlada pljačka narod Krajine
Posljednje ročište, na kojem je naposljetku 
kupac Razvojna banka FBiH sa 2,2 miliona 
KM, je po svemu sudeći iscenirano po do-
bro poznatom scenariju. Na isto je Općinski 
odbor SDP BiH Velika Kladuša upozorio sa-
općenjem za javnost prije održavanja trećeg 
ročišta.
Ono što je sigurno jeste da Agrokomerc bez 
prehrambene industrije gubi svoj smisao i 
misiju, što akterima ove pljačke radnika Agro-
komerca i stanovnika cijele Krajine i BiH ot-
vara vrata, da bez puno buke opljačkaju os-
tatak njegove imovine u vrijednosti preko 4 
milijarde KM, kako u BiH tako i izvan nje, po 
sličnom scenariju ili čak i gorem.
Uspjesi jedne privatne firme, koja je iznajmila 
prehrambenu industriju Agrokomerca, je pot-
vrda da je Agrokomerc sistematski gušen sve 
ove godine i nije mu dozvoljeno da samos-
talno radi, proizvodi svoje proizvode i razvi-
ja se. Agrokomerc je od rata na ovamo imao 
pogone koji su očigledno, sa minimalnim 
ulaganjima, spremni za rad i koji je samostal-
no mogao proizvoditi do 70 posto proizvoda 
koje je proizvodio i prije rata, a poznavajući 
kvalitetu Agrokomerca i povjerenje koje je 
stekao, uspjeh bi bio zagarantovan.

Prodajom Prehrambene industrije Agro-
komerc Razvojnoj banci FBIH za 2,2 miliona 
KM neće se zadovoljiti ni najmanja dugovan-
ja prema radnicima i državi, ali će se zato st-
voriti pretpostavke da ta ista Razvojna banka 
proda Prehrambenu industriju za još manje 
novca nekom igraču kriminalne skupine, koji 
će onda tu istu Prehrambenu industriju moći 
prodati za 30 i više miliona KM nakon čega će 
akteri ove pljačke države i radnika raspodijeli-
ti plijen i gle čuda, sve po zakonu!
Ista sudbina najvjerovatnije čeka i ostatak 
imovine Agrokomerca, što bi bila najveća 
poslijeratna pljačka radnika i države BiH. Na-
kon ove prodaje bilo bi dobro da se odgovori 
na nekoliko veoma važnih pitanja, poput toga 
zašto sutkinja u ponovnom trećem ročištu nije 
odredila minimalnu prodajnu cijenu, ispod 
koje imovina vrijedna preko 22 miliona KM ne 
bi mogla biti prodana? Zašto se Vlada FBiH 
nije izjasnila o ponudi investitora iz Turske u 
iznosu od 30 miliona KM za kupovinu te iste 
prehrambene industrije koja je procijenjena 
na 22 miliona, a na kraju prodana istoj toj 
Vladi FBIH odnosno Razvojnoj banci za 2,2 
miliona KM?

Završena Politička škola u Zenici
Gradska organizacija SDP BiH Zenica, orga-
nizirala je svečanost, na kojoj su uručeni cer-
tifikati za 30 polaznika, koji su uspješno završili 
Političku školu. Ovoj svečanosti prisustvovali 
su i gosti Nermin Nikšić, predsjednik SDP-a 
BiH, koji je polaznicima škole čestitao i uručio 
certifikate, potom prof. dr. Nermina Zaimović 
Uzunović, članica Predsjedništva SDP BiH i 
predsjednica Foruma žena SDP-a BiH, Munib 
Husejnagić, član Glavnog odbora SDP-a BiH i 
zastupnik u Skupštini ZDK, Marina Mujkanović, 
potpredsjednica Glavnog odbora SDP BiH i sek-
retar KO SDP BiH ZDK, Senaid Begić, preds-
jednik Kantonalne organizacije SDP-a BiH ZDK 

i zastupnik u Skupštini ZE-DO kantona…
Politička škola za 30 polaznika, različite sta-
rosne dobi, iako su prevladavale mlade osobe, 
održana je u prostorijama GO SDP BiH Zeni-
ca, i trajala je od 20. januara do 30. marta ove 
godine, a odvijala se kroz deset modula. Neke 
od tema predavanja bile su ustavne odred-
be, osnove i glavna načela socijaldemokrati-
je, politički sistem BiH, Statut i Program SDP 
BiH, lokalna zajednica, javni nastupi, lobiranje, 
učestvovanje u kreiranju budžeta, pripremanje 
amandmana…
Na svečanosti polaznike Političke škole i goste 
je u ime domaćina – GO SDP BiH Zenica, 

pozdravio njen predsjednik Mladen Simić.
„Zaista smo ponosni što smo uspjeli organizo-
vati ovaj vid edukacije sopstvenim snagama 
za naše članove te što smo uspješno ovu ško-
lu realizovali. Ova politička škola je jedna od 
značajnih aktivnosti u našem planu rada, sa 
osnovnim ciljevima da educiramo naše član-
stvo te omasovimo našu gradsku organizaciju.  
Zahvaljujući tome 30 ljudi je steklo dragocjena 
znanja, koja će im koristiti u njihovom budućem 
političkom angažmanu u SDP-u BiH, ali i u 
njihovom svakodnevnom životu“, istaknuo je 
Simić.

Aida Obuća je odgovorna za 
propuste u radu Skupštine BPK

Predsjedavajuća Skupštine Kantona Aida Obuća 
u pokušaju da demantuje činjenice iznesene na 
press konferenciji Kluba SDP BiH održanoj 7. 
aprila, svojim saopštenjem potvrdila je sve što je 
u SDP-u rečeno. Potvrđujući navode SDP-a da su 
Daliborka Milović i Edim Fejzić 9. marta predali 
na protokol kantona odluku o vitalnom nacional-
nom interesu na budžet Kantona za 2016.godinu, 
predsjedavajuća Skupštine je čak otišla i korak 
dalje i saopštila svima nama da je pomenutu odlu-
ku sakrila od poslanika skupštine u dogovoru sa 
Daliborkom Milović i Edimom Fejzićem, dok se ne 
vidi sudbina njihovih amandmana na Budžet Kan-
tona.
To znači da je predsjedavajuća Skupštine bila cije-
lo vrijeme uključena zajedno sa drugim članovima 
SDA u ovu trgovinu i da je svjesno tek 29. marta,  
u toku vanrednog zasjedanja Skupštine, ostalim 
poslanicima podijelila odluku o vitalnom naciona-
lnom interesu, samo dva dana prije isteka privre-
menog finansiranja. Da su namjere bile iskrene 
možda se moglo za tih 20 dana pronaći rješenje.
Predsjedavajuća Skupštine, kao magistrica 
pravnih nauka, morala bi znati da, kada se neki 
akt, upućen od bilo koga protokoliše na služben-
om protokolu mora odmah, bez odlaganja biti  
dostavljen onome na koga je naslovljen. U ovom 
slučaju pomenuta odluka naslovljena je na Sk-
upštinu Kantona, a ne na predsjedavajuću. Jasno 
je da ovdje postoji odgovornost za učinjene pro-
puste.Predsjedavajuća zna da su Vlada i Skupšti-
na glasanjem odbili amadmane Daliborke Milović 
i da je Skupština na prijedlog Kluba SDA usvojila 
budžet za 2016.godinu. Smiješno je da se devet 
dana nakon usvajanja budžeta na sjednici Ko-
legija i Vlade raspravljala o amadmanima koje je            
Skupština odbila.

ZENIČKO - DOBOJSKI KANTON

BOSANSKO - PODRINJSKI KANTONUNSKO - SANSKI KANTON

Povodom obilježavanja Dana grada Banja 
Luka  22. aprila i 71 godine oslobođenja od 
fašizma u Drugom svjetskom ratu,  Gradska 
organizacija SDP BiH Banja Luka  položila je  
vijenac na Spomenik palim  borcima  NOR-a. 

SDP obilježio Dan grada Banja Luka

REGIJA BANJA LUKA

SDP BiH Novi Grad Sarajevo polaganjem 
cvijeća obilježio 6. april

Povodom 6.aprila – Dana oslobođenja Sa-
rajeva, delegacije OO SDP BiH Novi Grad 
Sarajevo odale su počast i položile cvijeće 
na spomen obilježje ubijenoj djeci Sarajeva 
i spomen obilježje šehidima i poginulim bor-
cima u B fazi sarajevskog naselja Alipašino 
polje.
Zajedničkim naporima i žrtvama sarajevskih 

rodoljuba oslobođeno je Sarajevo. Od tada 
se 6. april obilježava i slavi kao Dan grada 
Sarajeva. Ovaj datum je značajan i za noviju 
historiju jer je 47 godina kasnije, 1992. na Dan 
oslobođenja, Sarajevo započelo još jednu 
borbu, borbu protiv bestijalne agresije u kojoj 
je stradalo, ubijeno, umrlo od gladi, hladnoće 
ili nestalo 11.541 civil, od kojih 1.598 djece.

U Međunarodnom ateljeu Ismet Mujezinović 
u Tuzli, u prisustvu gradonačelnika Tuzle, 
medija i predstavnika gradskih službi pred-
stavljena komunikacijska platforma “Centar 
72”. Ovaj servis omogućuje svim građanima 
i građankama Tuzle da u bilo kojem trenutku, 
24 sata dnevno, postavljaju pitanja i prijavl-
juju uočene probleme na području grada, a 
koje su u gradskoj nadležnosti.
Fondacija CPI, Centar za zastupanje 
građanskih interesa, koja je programirala i u 
partnerstvu sa Gradom Tuzla pokrenula plat-
formu “Centar 72” ima ulogu administratora 
i moderatora komunikacije između građa-
na i Grada, pomaže građanima da pitanje 
postave u adekvatnu kategoriju i garantira 
anonimnost korisnika platforme čiji podaci se 
ne objavljuju.
Nakon što se pitanje postavi na platformu, 
gradske službe pružat će odgovore građani-
ma u roku od 72 sata. U taj rok se ne računa-
ju neradni dani i praznici. Prednosti ovakvog 

načina komuniciranja su brojne. Komunik-
acija između građana i Grada se ubrzava, 
potpuno je transparentna, a time se ubrzava 
i rješavanje prijavljenih problema. U slučaju 
višestrukih prijava istog problema, gradski 
službenici mogu jednostavno uputiti građane 
na već postavljen odgovor.
Pitanja se mogu postavljati preko računara,  
a prilagođena je i za korištenje putem pamet-
nih telefona. Pitanje/prijavu, može se po po-
trebi označiti na mapi grada i uz nju postaviti 
i fotografiju.
“Centar 72 je još jedan korak u nastojanju 
Grada Tuzle da unaprijedi saradnju sa građ-
anima i ubrza rješavanje njihovih problema 
iz svoje nadležnosti.” izjavio je povodom 
pokretanja ovog servisa gradonačelnik Tuzle 
Jasmin Imamović.
Pokretanje komunikacijske platforme “Centar 
72” omogućeno je, u sklopu projekta “Podrš-
ka inicijativi za otvorenu vlast” od strane Am-
basade Ujedinjenog Kraljevstva u BiH.

Klub vijećnika SDP BiH u Općinskom 
vijeću Travnik najaktivniji 

U oktobru 2012. godine građani Općine Travnik 
su svojim glasovima dodijelili pet mandata kandi-
datima SDP BiH i podržali „Plan 21“, koji je sa-
državao 21 mjeru koje je Općinska organizacija 
SDP BiH namjeravala poduzeti kako bi poboljšali 
uslove života u našem gradu. Nažalost, to nije bilo  
dovoljno, te je vječna ljubav SDA i Hrvatske koal-
icije za Travnik (HDZ – HDZ 1990) i ovaj put bila 
brojnija te formirala tzv. Koaliciju za „bolji “ Travnik. 
Međutim, to nije značilo da se vijećnici SDP 
BiH predaju i pristaju biti dio političkog cirkusa u 
Općinskom vijeću, već naprotiv. Analizom aktivno-
sti na 35 održanih sjednica vijeća u ovom sazivu 
pokazalo da su najaktivniji vijećnici upravo oni iz 
OO SDP BiH Travnik. Poslije analize aktivnosti, 
broja podnešenih Inicijativa i pitanja na vijeću, po-
kazalo se da je među 31 vijećnikom Općinskog 
vijeća Travnik Siniša Dukić najaktivniji vijećnik. 
Među prvih pet vijećnika po iskazanoj aktivnosti 
se nalazi i Admir Arnautović na drugom mjestu, 
dok je vijećnica Azra Smailagić četvrta. Ovo je 
dokaz da vijećnici SDP-a nisu samo dio političkog 
„folklora“ u Općinskom vijeću, već svojim aktiv-
nostima pokušavaju podcrtati šta je to najvažnije 
za građane ovog grada, što je i njihova osnovna 
zadaća kao vijećnika u OV Travnik.

U Tuzli promoviran servis za građane Centar 72
Osnovna organizacija Jelah najavljuje 

pobjedu na lokalnim izborima
Usvajanjem Pravilnika o kandidovanju na liste 
kandidata, na nivou SDPBiH, za općinske načel-
nike, nosioca lista i vijećnike u općinskim vijećima, 
otpočeo je proces evidentiranja i kandidovanja u 
Općinskoj organizaciji SDPBiH Tešanj.
Statutarno je pravo svakog člana SDPBiH da bira 
i da bude biran, kao i pravo da se samokandidira, 
što u konačnoj proceduri potvrđuje odgovarajući 
nivoi organa SDPBiH.
Veliki je interes članstva za ovu aktivnost, ozbiljno 
shvaćena i zapažena aktivnost članova, organi-
zacija i organa OOSDPBiH Tešanj.
Cilj je, vrednovati aktivitet i kompentecije svakog 
člana-kandidata, kako bi članstvo imalo puni uticaj 
i prihvati svakog kandidata kao svoga.
U tom cilju pružanja informacija i boljih uvjeta 
za rad Osnovna organizacija SDPBiH Jelah ot-
vara i kancelariju SDP-a što pokazuje ozbiljno       
shvatanje uloge osnovnih organizacija u organi-
zacionoj strukturi SDPBiH.

KANTON SARAJEVO

SBK

TUZLANSKI KANTON

ZE - DO KANTON



Na Trebeviću je počelo rušenje dolazne stan-
ice Trebevićke žičare, a zvaničnom početku 
radova prisustvovao je gradonačelnik Saraje-
va Ivo Komšić, koji je najavio otvaranje žičare 
u aprilu naredne godine.
“Danas je važan dan jer počinju radovi na 
rušenju dolazne stanice, što faktički znači da 
ovim započinjemo obnovu Trebevićke žičare. 
Do sada smo čekali jer pravo da gradimo 
žičaru nismo imali do januara ove godine, 
zbog neriješenih imovinskih pitanja, jer je sve 
u vezi žičare bilo u vlasništvu GRAS-a”, ka-
zao je Komšić u obraćanju medijima.
Naglašeno je da već postoje idejna                 
rješenja polazne i dolazne stanice. Predviđe-
no je da će rušenje objekta dolazne stanice 

trajati mjesec dana, nakon čega će biti srušen 
i objekat polazne stanice na Bistriku.
Glavni donator za izgradnju Trebevićke žičare 
je Edmond Offermann iz Švicarske koji je 
prije nekoliko godina za tu namjenu donirao 
sedam miliona KM. Zbog zastoja u procesu 
izgradnje žičare Offermann je nedavno na-
javio da će povući svoja sredstva, ali Komšić 
naglašava da do toga neće doći.
“Investitor za izgradnju žičare je Grad Sara-
jevo, i mi imamo donatora, čija donacija stoji 
već nekoliko godina jer Grad Sarajevo nije 
imao pravo da gradi, odnosno obnavlja žiča-
ru. Gospodin Offermann nije želio donirati 
svoja sredstva nijednoj drugoj instituciji, već 
isključivo gradu Sarajevu”, kazao je Komšić.

Obilježen Dan oslobođenja Brčkog
Organizacija SDP BiH Brčko distrik-
ta BiH je nizom aktivnosti obilježila Dan                                     
oslobođenja Brčkog, odnosno 71. godišnjicu 
od oslobođenja ovog grada. Obilježavanje je 
započelo polaganjem vijenaca i cvijeća na 
Spomen partizanskom groblju u Brčkom, na 
kojem su svoju počast poginulim borcima iz 
Drugog svjetskog rata odala udruženja koja 
njeguju tradiciju i tekovine NOB-a i antifašiz-
ma, te građani Distrikta, kao i  Nermin Nikšić, 
predsjednik SDP-a BiH.
„Čestitam svim Brčacima i Brčankama njihov 
današnji praznik. SDP se ne stidi tradicije 
antifašizma i ZAVNOBiH-a. Posebno me u  
posljednje vrijeme nerviraju oni koji pokuša-
vaju da mijenjanju činjenice iz Drugog sv-
jetskog rata i da predstave drugačiju sliku 

istorije.Budućnost BiH mora biti antifašistička 
i zasnovana na ZAVNOBiH-u, inače ćemo 
stalno živjeti u nekoj istoriji i stalno pričati ko 
je kriv, kome je nanešeno više zla i više štete. 
Ostavimo to pravosudnim institucijama, a mi 
da se okrenemo budućnosti i boljem životu”, 
kazao je Nikšić.
Suad Burić, predsjednik Organizacije SDP 
BiH Brčko distrikta BiH kazao je da SDP nas-
tavlja tradiciju obilježavanja antifašističkih 
praznika u Distriktu i nikada neće od toga 
odustati.
„Mi baštinimo tradiciju antifašizma i nećemo 
nikada odustati, a dokaz je i naše današnje 
cjelodnevno druženje sa građanima Distrik-
ta, simpatizerima i članovima SDP”, kazao je 
Burić.

Komšić najavio otvaranje Trebevićke žičare sljedeće godine

BRČKO DISTRIKT

KANTON SARAJEVO

SDP BiH Novo Sarajevo predstavio osam 
Javnih politika za predstojeće izbore

Na sjednici Općinskog odbora SDP BiH Novo 
Sarajevo usvojio je Izborni program Općinske 
izbore 2016., koje promoviraju vrijednosti soci-
jaldemokratije u rješavanju svakodnevnih životnih 
problema građana u ostvarivanju prava na rad, 
obrazovanje, zdravstvenu zaštitu, ličnu i imov-
insku sigurnost, bezbrižno djetinjstvo, kao i sig-
urnu i obezbijeđenu starost. Programski ciljevi 
SDP BiH Novo Sarajevo jesu lokalna zajednica 
sa funkcionalnom upravom, multietična općina 
ugodnog   življenja; veća samostalnost Općine; 
kvalitetni uslovi za obrazovanje, zdravstvo, sport, 
kulturu, kulturu življenja, izgrađena saobraćajna i 
komunalna infrastruktura; primjeren okoliš; lična 
i imovinska sigurnost građana i stvaranje uslova 
za privredni razvoj. Navedene programske ciljeve 
SDP Novo Sarajevo namjerava ostvariti putem 
osam javnih politika, utemeljenih na principima 
programskih opredjeljenja SDP BiH, a to su Javna 
politika unapređenja lokalne samouprave, Javna 
politika za ekonomski i društveni razvoj, Javna 
politika za bolju socijalnu zaštitu, Javna politika 
za bolju zdravstvenu zaštitu, Javna politika una-
pređenja infrastrukture, Javna politika za kvalitet-
nije obrazovanje, Javna politika za kvalitetnu kul-
turu i sport i Javna politika sigurne zajednice. SDP 
BiH je politike bazirao na mišljenjima stanovnika 
Novog Sarajeva i njihove prijedloge, stavove i 
probleme pretočili u Program. Provođenjem osam 
politika pretočenih u Izborni program SDP BiH 
Novo Sarajevo može se poboljšati život građana 
i građanki Općine. Podrškom građana SDP-u na 
lokalnim izborima 2016. godine i osnaživanjem 
ljevice u Novom Sarajevu plan je Općinu učiniti 
pristupačnijom za investiranje, otvaranje novih 
radnih mjesta i Općinom sigurnijeg i boljeg života. 

Održana Izvještajno-izborna konferencija 
KO SDP BiH Livno

Nedavno je u Livnu održana Kantonalna izvješta-
jno – izborna konferencija SDP BiH Kantona 10, 
na kojoj je, nakon dužeg rada i analize stanja u 
Kantonu 10, izabran Kantonalni odbor od 14 člano-
va i Nadzorni odbor od pet članova, te dogovoren 
način rada i priprema za lokalne izbore .
Na konferenciji su, pored  delegata, prisustvovali i 
gosti - generalni sekretar Irfan Čengić i potpreds-
jednik SDP BiH Zukan Helez.



GLAS SLOBODE  •  MAJ / SVIBANJ 2016.  18 www.sdp.baINTERNACIONALA

Kandidat za austrijskog predsjednika Rudolf Hundstorfer se 
zahvalio bosanskoj zajednici u Austriji

U videu koji je objavljen na Facebooku kandi-
dat Socijaldemokratske partije Austrije (SPÖ) 
za austrijskog predsjednika Rudolf Hundstor-
fer se zahvaljuje Austrijancima i Austrijanka-
ma bosansko-hercegovačkih korijena na 
njihovom doprinosu blagostanju austrijskog 
društva.Također ističe, da je njihovo pozna-
vanje više jezika jedno veliko bogatstvo za 
Austriju i da su oni primjer dobre integracije.
Rudolf Hundstorfer je inače kandidat Soci-

jaldemokratske partije Austrije za predsjed-
nika Republike Austrije. Bio je dugogodišnji 
predsjednik sindikata i donedavno ministar 
za socijalna i radna pitanja.
Sa mjesta ministra je odstupio kako bi se kan-
didovao za predsjednika Austrije. Nažalost, 
na izborima održanim 24. aprila. Hundstorfer 
nije prošao u drugi krug, jer je dobio samo 11 
posto glasova građana Austrije.

SPÖ AUSTRIJA
Zoran Milanović novi/stari predsjednik 

SDP-a Hrvatske
Centralna izborna komisija SDP-a Hrvatske je 4. 
aprila objavila konačne službene rezultate izbora 
za predsjednika SDP-a, na temelju rezultata gla-
sanja sa svih biračkih mjesta, na kojima je utvrđe-
no da je za predsjednika SDP Hrvatske izabran 
Zoran Milanović.
Izbori za predsjednika/predsjednicu SDP-a prove-
deni su 2. aprila na 544 biračkih mjesta na kojima 
je upisano 36 987 birača. Glasalo je ukupno njih 
20 898 ili 55,05 posto. U glasačkim kutijama bilo 
je ukupno 20 887 listića. Važećih glasačkih listića 
bilo je 20 758, a nevažećih 129.
Kandidati za izbor predsjednika/predsjednice 
SDP-a dobili su sljedeći broj glasova: Zoran Mi-
lanović 12.494 ili 60,19 posto, a Zlatko Komadina 
8.263 ili 39,81 posto.
“Drugarice i drugovi, hvala vam na povjerenju. Bila 
je ovo žestoka utakmica. Međutim, tko god misli 
da je ovo oslabilo SDP, grdno se vara. Ovim smo 
pokazali da smo jedna moderna, progresivna, ot-
porna europska stranka koja zastupa univerzalne, 
ali i naše domaće tradicionalne vrijednosti. Podi-
jelili se nismo jer kod nas, kada su vrijednosti u 
pitanju i kada su politike u pitanju, razlika ima jako 
malo. Ima ih, ali jako malo. Mi nismo monolit, jer 
monolit kad ga udariš nečim tvrdim se pretvori u 
prah. Mi smo stijena, primorska, dalmatinska, da-
kle, možeš otkinuti komadić, ali ostaje ono zdravo, 
jako. Ovo je bilo samo održavanje mišićnog i men-
talnog tonusa za borbu za vlast u Hrvatskoj. Poš-
tenu, demokratsku vlast da se vratimo tamo gdje 
smo ostavili Hrvatsku koja raste”, rekao je Zoran 
Milanović nakon proglašenja pobjede u izbornoj 
noći.
Čestitke Zoranu Milanoviću uputili su predsjed-
nik SDP BiH Nermin Nikšić i predsjednik Glavnog 
odbora Saša Magazinović.

SDP HRVATSKE

Demokratska stranka osvojila 
16 mandata u Skupštini Srbije

Predsjednik Demokratske stranke Bojan Pa-
jtić izjavio je da je Demokratska stranka posti-
gla uspjeh na vanrednim parlamentarnim iz-
borima u Srbiji s obzirom da je cilj njihovog 
raspisivanja bio upravo uništenje DS, jedine 
prave opozicije sadašnjem autoritativnom 
režimu Srpske napredne stranke. 
„Postigli smo dobar rezultat uprkos medijs-
kom mraku, satanizaciji, nasilju prema našim 
članovima i simpatizerima“, rekao je Pajtić i 
čestitao svim građanima i građankama, a njih 
je bilo oko 200.000, koji su dali glas čuvarima 
vatre demokratije, rizikujući pritom i svoju eg-
zistenciju. 
Prema rezultatima sa 63 posto biračkih mjes-
ta, SNS je dobila 49,77 posto glasova, SPS 

11,08, DS 7,28, SRS 8,09, SDS-LDP 5,24, 
Dosta je bilo 6,06 i DSS-Dveri 5,09 posto. 
„Ovi izbori obilježeni su i izbornim krađama 
i DS će podnijeti najmanje osam prigovora“, 
najvio je lider DS i precizirao da je režim iz-
borne krađe sprovodio metodom “bugarski 
voz” čime je pokradeno na desetine, ako ne i 
stotine hiljada glasova. 
Pajtić je zaključio da su ovi izborni rezultati za 
DS dobri, s obzirom na uslove održavanja iz-
bora, i podsjetio da su bolji nego na prethod-
nom izjašnjavanju birača. 
Sljedeći cilj DS jesu predsjednički izbori, na-
javio je Pajtić, i dodao da će najjača opozi-
ciona partija okupiti mnoge političke i druge 
organizacije oko tog zajedničkog cilja. 

Pobjedi SNS nema ko da se raduje, ocijenio je Bo-
jan Pajtić, jer se radi o nepoštenoj i korumpiranoj 
vlasti koja je osiromašila i ponizila narod.

„Iako Demokratskoj stranci nije osporen izborni re-
zultat i cenzus na izborima, naša obaveza je da 
branimo svaki glas i da ne dozvolimo‎ da bilo ko 
pokrade izbore. Na čitavom nizu biračkih mjes-
ta zabilježen je čitav niz nepravilnosti. Kupovina 
glasova, birači koji su unosili popunjene biračke 
listiće za Srpsku naprednu stranku i Socijalističku 
partiju Srbije – Jedinstvenu Srbiju, nejednak broj 
biračkih listića, obilježili su izbore u Srbiji“, smatra 
Pajtić.

DEMOKRATSKA STRANKA SRBIJE

Socijademokratski savez Makedoniije (SDSM) 
neće učestvovati, niti će dozvoliti održavanje 
vanrednih parlamentarnih izbora 5. juna, izjavio 
je lider najveće opozicione stranke u toj zemlji, 
Zoran Zaev.
Zaev je, na sastanku sa holandskim ambasa-
dorom u Makedoniji Vilijemom Vauterom    
Plompom, ocijenio da su izbori zakazani za 5. 
jun neregularni i istaknuo da su u Makedoniji 
izbori mogući samo kad bude pročišćen birački 
spisak i sprovedene medijske reforme.
Zaev i Plom su, kako je saopštio SDSM, razgo-
varali o političkoj krizi u Makedoniji, o odluci 
o održavanju izbora 5. juna i o spornoj odluci 
makedonskog predsjdednika Đorđa Ivanova da 
abolira političare protiv kojih se vode postupci.

Podsjetimo, demonstranti su prvo u Skoplju, a 
zatim i u još nekoliko makedonskih gradova, 
počeli sa demonstracijama protiv makedonsk-
og predsjednika Đorđa Ivanova, koji je odlučio 
da abolira sve političare osumnjičene za umi-
ješanost u skandal sa prisluškivanjem, koji je 
izazvao političku krizu u ovoj zemlji. Demon-
stracije, koje su popularno nazvane Šarena 
revolucija zbog toga što demonstranti instituci-
je makedonske države gađaju raznim bojama, 
traju već nekoliko dana širom Makedonije.  
Predsjednik makedonskog parlamenta Trajko 
Veljanovski je nedavno raspisao vanredne par-
lamentarne izbore u Makedoniji za 5. jun, iako 
je najveća opoziciona stranka SDSM i ranije 
tražila njiihovo odlaganje, zajedno sa većim 

brojem manjih stranaka, jer smatraju da još 
nisu ispunjeni uslovi za demokratske, fer i kred-
ibilne izbore.
Održavanje vanrednih parlamentarnih izbo-
ra je dio Dogovora iz Pržina kojim je treba-
lo biti riješena dvogodišnja politička kriza, ali            
sprovođenje tog dogovora u potpunosti, pre-
ma mišljenju najveće opzicione stranke, ome-
ta vladajući VMRO-DPMNE svojim odnosom i 
zloupotrebom državnih institucija.
Izbori su prvo, prema Dogovoru iz Pržina, tre-
bali biti održani 24. aprila, ali su pomjereni za 
5. jun, pod pritiskom SAD i EU, koje su, kao i 
makedonska opozicija, smatrale da nisu ispun-
jeni svi uslovi za fer i kredibilne izbore.

SOCIJADEMOKRATSKI SAVEZ MAKEDONIJE NEĆE 
DOZVOLITI ODRŽAVANJE VANREDNIH IZBORA!

ŠARENA REVOLUCIJA U MAKEDONIJI

Iako je Strategija reforme penzijskog sistema, 
na prijedlog Vlade SDP-ovog premijera Nermi-
na Nikšića, usvojena  na oba doma Parlamenta 
Federacije BiH (Predstavničkom domu 11. i 12. 
novembra 2013. godine, a na Domu naroda 06. 
februara 2014. godine ), provođenje reforme u 
Federaciji BiH nedopustivo kasni.

Kako je Reformskom agendom najavljivano us-
vajanje reformskih zakona iz ove oblasti do kraja 
2015. godine, FOS  SDP BiH je, putem Foruma 
lijeve inicijative pokrenuo aktivnosti na iznalaženju 
mogućnosti dodatnih izvora finansiranja troškova 
održavanja javnih tibina i drugih oblika neposredne 
komunokacije sa građanima i građankama radi 
omogućavanja  njihovog uticaja u kreiranju penzi-
one i invalidske politike.

Polazeći od stavova i opredjljenje SDP BiH, koji 
se tiču usvojene Strategije reforme penzionog i 
invalidskog sistema, FOS SDP BiH je uputio Fon-
daciji Friedrich Ebert projekat pod nazivom „So-
cijaldemokratski odgovor na reformu penzijskog 
i invalidskog sistema“, a koji je odobren u martu 
2016. godine.

Cilj projekta je kreiranje i donošenje reformskih za-
kona kojim će se osigurati pravedna reforma pen-
zionog sistema, sprječavanje socijalne ugroženo-
sti u poznijem životnom dobu i osiguranje dohotka 
u starosti za sve grupe stanovništva  – smanjenje 
siromaštva, utemeljeno na principu pravde i jedna-
kosti, što podrazumijeva osiguranje istih uslova u 
pogledu staža osiguranja i godina života i obraču-
na penzijskog osnova kroz jedinstven bodovni 
sistem za sve penzionere, plaćanje iste stope do-
prinosa, uvođenje redovnog i transparentnog usk-
lađivanja penzija sa rastom plaća umjesto sistema 
koeficijenata, zadržavanje minimalne –„socijalne“ 
penzije, garantovanje budžeta države za isplatu 
dostignutog nivoa penzija, redovnu isplatu i rast 
penzija sa rastom plaća i BDP-a i dugoročno osig-
uranje stabilnosti i održivosti Fonda PIO/MIO,te 
spriječavanje daljnjeg socijalnog raslojavanja i 
smanjivanje siromaštva penzionera i osoba starije 
dobi.

Završena šesta Politička škola 
Foruma mladih SDP BiH Sarajevo

U aprilu je uspješno završena Političke škola 
u organizaciji Foruma mladih SDP BiH Sa-
rajevo, u saradnji sa Fondacijom Friedrich 
Ebert i Forumom lijeve inicijative, na kojem 
su učešće uzeli mladi lijeve orijentacije iz ci-
jele BiH.
Političku školu je otvorio predsjednik SDP BiH 
Nermin Nikšić koji je istakao da mu je čast i 
zadovoljstvo biti sa perspektivnim mladim lju-
dima i da je kategoričan u tome da se mlad-
ima treba pružiti prilika, jer samo mlade os-
obe mogu učiniti SDP BiH i našu domovinu       
boljom.
„Kao premijer FBiH, a danas kao predsjed-
nik SDP BiH, uvijek sam okupljao i vjerovao 
u mlade. Samo vi možete dati tu dodatnu 
snagu i svježinu, da sa svojim progresivnim 
idejama promijenite političke prilike u Bosni i 
Herecegovini“, naveo je Nikšić.
Na otvaranju se obratio i Nermin Kujović 
predstavnik FES-a koji je istakao važnost 
edukacije.
U ime Foruma mladih SDP BiH Sarajevo se 
obratio predsjednik Adnan Sobo, koji je pri-
sutne upoznao sa aktivnostima ove organi-
zacije, sa edukacijama i  važnosti političkog 

djelovanja mladih.
“Ovim i sličnim edukacijama želimo da ukaže-
mo na bitnost uključivanja mladih u politiku. 
Samo mladi mogu biti važan kotač pozitivnih 
promjena u našem društvu”, rekao je Sobo.
Cilj Političke škole je da okupi mlade ljude 
sa područja cijele Bosne i Hercegovine, te 
na njih prenese znanje, iskustva i vještine 
potrebne za političko i društveno djelovanje. 
Realizacijom projekta želi se doprinijeti raz-
voju i usavršavanju znanja i vještina mladih 
ljudi, kao i njihovoj dodatnoj motivaciji za ak-
tivno i odgovorno sudjelovanje u životu društ-
vene zajednice. Na ovaj način želimo osnažiti 
političko i društveno djelovanje mladih ljudi.
Politička škola traje ukupno šest dana, a pro-
gramom političke škole su bile obuhvaćene 
sljedeće oblasti: vođenje predizbornog pro-
cesa, politički sistem, politički aktivizam, lje-
vičarski pokreti i inicijative, politički spektar, 
politička komunikacija, saradnja sa civilnim 
društvom, komunikacija prema medijima i 
javni nastup.
Po završetku Političke škole učesnicima i 
učesnicama su uručeni certifikati.

Javna tribina na 
temu „Vršnjačko 

nasilje“ u Bugojnu

U četvrtak, (14.04.2016. godine) u Kristalnoj 
sali Općine Bugojno, u organizaciji Foruma 
žena Kantonalnog odbora SDP BiH SBK/
KSB održana je Javna tribina na temu „Vršn-
jačko nasilje“.
Učesnici javne tribine bili su: doktor human-
ističkih nauka Šejla Džanan, prof. pedagogije 
Saudin Beganović, Bare Pršlja, glavni ins-
pektor Policijske uprave Jajce, dr. Salih Ter-
zić, magistar neuropsihijatrije.
Domaćin Tribine je bio Forum žena OO SDP 

BiH Bugojno.
“Okupili smo se da mozaički, interdisciplinar-
no i sistemski osvijetlimo pojavu vršnjačkog 
nasilja, ne samo kroz odgojno-obrazovni sek-
tor, već i sa aspekta, policijskog, socijalnog, 
zdravstvenog i medijskog prostora. To smo 
učinili zajedno sa profesionalcima struke koji 
rade u ovim svim oblastima. Upoznali smo 
učesnike sa svim pojavnim oblicima nasilja“, 
istakla je Šejla Džanan.

Socijaldemokratski odgovor na 
reformu penzionog sistema

FORUM MLADIH

FORUM SENIORA

FORUM ŽENA

U sali Općinskog vijeća Žepče u organizaciji Foru-
ma žena OO SDP BiH Žepče je održano predavan-
je na temu „karcinom dojke“. Nakon pozdravnih 
riječi predsjednice Foruma žena Zeničko – dobo-
jskog kantona, Jasminke Šehić i predsjednice Fo-
ruma žena OO SDP BiH Žepče, Vildane Stanišić 
riječ je „uzela“ dr. Erna Šehić – Kozica i održa-
la  predavanjem na pomenutu temu. Doktorica je 
istakla na bitnost liječenja ove bolesti ukoliko se 
otkrije na vrijeme i pozvala sve prisutne da posve-
te više pažnje svome zdravlju i njegovoj redovnoj 
kontroli jer samo tako mogu na vrijeme spriječiti 
neželjene posljedice.
Predsjednica Foruma žena OO SDP BiH Žepče 
se svim prisutnim iskreno zahvalila te ih pozvala 
i na naredno predavanje sa isto tako aktuelnom 
temom „natalitet u BiH“, koje će Forum žena OO 
SDP BIH Žepče organizovati za sedam dana, 
tačnije 27.4.2016.godine u 18,00h na istom mjestu 
u sali OV Žepče, a predavač će biti istaknuta so-
cijalna radnica i dugogodišnji direktor „Centra za 
socijalni rad“ Zavidovići, drugarica Muslić Ševala.

Forum mladih SDP BiH Tešanj za 10 godina 
uložio preko 40 hiljada KM u obrazovanje

U ugodnoj atmosferi, uz prisustvo 120 zvani-
ca, 22. aprila u Motelu “Plavi” Jelah održana 
je 10. jubilarna “Donatorska večera” Fonda 
za unapređenje obrazovanja Foruma mladih 
SDPBiH Tešanj.
Uz prisustvo domaćih gostiju, među zvani-
cama su bili i predsjednik SDPBiH Nermin 
Nikšić, generalni sekretar SDPBiH Irfan 
Čengić, predsjednik Foruma mladih SDPBiH 
Damir Filipović, kao i drugi zvaničnici SDP-
BiH, načelnica Općine Doboj – Jug Jasminka 
Begić, gradonačelnik Doboja Obren Petrović. 
Doprinos uspješnosti Donatorske večere su 
dali i ugledni privrednici sa područja naše 
Općine.
Forum mladih Socijaldemokratske Partije 
BiH Tešanj je sa ciljem pružanja finansijske 
pomoći studentima osnovao Fond za sti-
pendiranje i kreditiranje studenata sa prosto-
ra općine Tešanj.
2011. godine Fond je preimenovan u Fond za 
unapređenje obrazovanja i sredstva Fonda 
su usmjerena na pružanje raznih vidova po-
moći studentima i učenicima.
U periodu 2006. – 2016. godina Fond je uk-

upno stipendirao 20 studenata sa područja 
naše općine, dok je u 10 godina rada i djelo-
vanja Fond isplatio 365 jednokratnih novčanih 
pomoći studentima i učenicima“ rekao je 
predsjednik Komisije fonda za unapređenje 
obrazovanja Hundur Muhamed prezentirajući  
rezultate  rada Fonda u 10 godina postojanja.
Pored pružanja finansijske pomoći putem sti-
pendija i jednokratnih novčanih pomoći sred-
stvima Fonda je u 10 godina postojanja real-
izovan i veliki broj drugih aktivnosti koje imaju 
za cilj unapređenje obrazovanja, kao što su :
– opremanje mini biblioteke FOM SDPBiH 
Tešanj
– donacija knjiga JU “Opća biblioteka” Maglaj 
i JU “Opća biblioteka” Tešanj
– konkursi za najbolje literarne radove u po-
vodu Dana državnosti BiH
– donacije školskog pribora
– pomoć djeci sa posebnim potrebama
– podjela novogodišnjih paketića
– promocija knjiga i sl.
Za sve realizovane aktivnosti u proteklih 10 
godina iz Fonda je utrošeno preko 40.000,00 
KM.

FOŽ SDP BiH Žepče organizovao 
predavanje na temu „karcinom dojke“

FORUM MLADIH

FORUM ŽENA

GO FOŽ SDP BiH Tuzla posjetio 
Udruženje građana oštećenog vida

Članice organizacije Gradskog odbora FOŽ 
SDP BiH Tuzla, posjetile su Udruženje građana 
oštećenog vida grada Tuzle.
U ovom Udruženju su ih primili: Tučić Tifa, izvrš-
na direktorica udruženja, Ličić Milivoil, predsjednik 
Udruženja i Senada Salkić. Ovo Udruženje je vrlo 
aktivno, tako što od donatora i svojim ličnim zalag-
anjem su obnovili svoje prostorije.
Na sastanku sa članovima Udruženja je dogovore-
na saradnja u budućem radu, te pomoć udruženju 
pri budućem radu i oodržavanju okruglih stolova 
i tribina iz oblasti zdravstva i drugih tema koje su 
značajne, a mogu doprinijeti pomići udruženju i 
njihovim članovima.

Održana peta sjednica Predsjedništva FOM SDP BiH
U Sarajevu je 2. aprila 2016. godine, održa-
na je peta sjednica Predsjedništva Foruma 
mladih SDP BiH. Na sastanku je usvojen 
poslovnik o radu elektronskih sjednica, što će 
olakšati budući rad Predsjedništva. Također 
je usvojen i izvještaj o dosadašnjem radu 
FOM SDP BiH, te su članovima rukovodstva 
podijeljeni zadaci za predstojeći period.
Rukovodstvo je upoznato i sa budućim pro-
jektima koje će realizovati FOM SDP BiH, 
te je doneseno niz zaključaka po pitanju 
daljnjeg političkog djelovanja interesnog ob-

lika u pravcu obezbjeđivanja boljeg položaja 
mladih u bh društvu. Također je bilo govora 
o djelovanju foruma u pravcu međunarodne       
saradnje. Članovi rukovodstva upoznati su 
sa našim učešćem na održanom IUSY kon-
gresu, ali i o saradnji sa regionalnim soci-
jaldemokratskim podmladcima. Na kraju je zak-
ljučeno da je ovaj segment djelovanja izuzetno 
važan, te da mu je neophodno strateški pristu-
piti i u budućnosti ga podići na jedan viši nivo. FOM VOGOŠĆA I FOM KANTONA 

SARAJEVO ZAJEDNO U AKCIJI 
ČIŠĆENJA OPĆINE VOGOŠĆA

Hamdija Pozderac (1924-1988)  

Hamdija Pozderac je rođen 15. januara 1924. godine u Cazinu, a umro je 7. aprila 
1988. godine u Sarajevu. Poslije rata je obavljao niz partijskih i državnih dužnosti. 
Od 1965. godine je bio član Centralnog komiteta Saveza komunista BiH. Bio je po-
slanik Prosvjetno-kulturnog vijeća Skupštine Socijalističke republike BiH, od 1971. 
do 1974. godine predsjednik Predsjedništva Bosne i Hercegovine, a od 1971. do 
1978. godine predsjednik Skupštine SRBiH. Bio je član Izvršnog komiteta CK SK 
BiH i sekretar Sekretarijata, a dugo vremena je bio član Predsjedništva CK Saveza 
komunista Jugoslavije i predsjednik CKSKBiH. Na kraju svoje bogate političke kar-
ijere bio je i član Predsjedništva Socijalističke Federativne Republike Jugoslavije, 
a kada je trebao biti izabran za predsjednika Predsjedništva, bio je prisiljen dati 
ostavku i da se sramno povuče iz političkog života Jugoslavije kojoj je posvetio cijeli 
svoj život.

 Hazim Muftić (1936-1996)                        

Navršilo se 20 godina od smrti predsjednika ratnog Predsjedništva SDP Brčko 
Prim.Dr. Hazima Muftića. Hazim Muftić je rođen 11. juna 1937.godine u Gradačcu. 
Većinu svog radnog vijeka proveo je u Brčkom gdje je radio u Opštoj bolnici na 
odjelu ginekologije, do izbijanja rata.Prvih nekoliko dana rata je pomagao osobama 
koje su dolazile da se kriju u bolnicu, a kažnjen je odvođenjem u logor Luka gdje je 
bio tučen i maltretiran. Nakon dva mjeseca boravka u brčanskim kazamatima pre-
bačen je, uz pomoć Crvenog krsta, u Beograd. U martu 1993.godine počinje raditi 
kao jedini ginekolog na slobodnoj brčanskoj teritoriji. Funkciju predsjednika ratnog 
Predsjedništva obavljao je u periodu od 10. juna 1994 do 19. aprila 1996. Godine, 
kada nas je zauvijek napustio.

SJEĆANJE NA PREMINULE ČLANOVE I ČLANICE SDP BIH IZ LOKALNIH ORGANIZACIJA
Ahmedinović Refik (1952-2015) Tuzla
Alić Safet-Novo (1941 – 2015) Modriča
Balić Berislav (1945-2015) Banja Luka
Bošnjaković Bosiljka (1945-2016) Tuzla
Cerić Kenan (-2015) Jajce
Čutura Ivan (1948-2015) Zenica
Durmišević Sead (1960-2015) Teslić
Đulić Ismet (1946-2015) Gračanica
Džafić Ekrem  (1956-2016) Zenica
Džambić Jusuf  (1945-2014) Lukavac
Hasanović Kademlija (1937-2016) Tuzla
Haso Čorbadžić (1949-2016) Mostar
Katana Sabahudin (1951-2015) Zenica
Kopić Zaim (1951-2015)  Teslić
Koprivica Branka  (1956-2015) Zenica
Kurić Branka  (2016) Bugojno

Mahovkić Šaban (1942-2007)  Lukavac
Mehinović Jakub (1948 -2014) Lukavac
Muftić Nedim (1967-2012) Lukavac
Nazić Mumin (1957-2016) Cazin
Omić Ismet  (1937-2015) Zenica
Prlja Ekrem (1943-2015) Banja Luka 
Ramović Mujo (1953-2016) Foča (FBiH)
Savatić Miroslav (1933-2016) Zenica
Sendijarević Zijad (1947-2016) Modriča 
Simić Ljubomir   (1946-2015) Zenica
Skočibušić Josipa (1943-2015) Modriča
Suhonjić Remzo  (1936-2014)  Gradiška
Suljić Kemal  (1950-2015) Zenica
Tursić Ibro (1941-2015) Modriča
Vrškić Ismet  (1929-2015) Zenica
Vulekić Miroslav (1947-2016) Zenica

IN MEMORIAM

SJEĆANJE

JOSIP BROZ TITO

4. maj 1980. - 4. maj 2016.

DELEGACIJA SDP BIH JE POLOŽILA CVIJEĆE 
NA GROB HAMDIJE POZDERCA

ŽENE VIŠE NIKADA NEĆE BITI 
U PODREĐENOM POLOŽAJU

Otkad je u Izborni zakon BIH uvedena kvota manje zas-
tupljenog spola, skoro u pravilnim vremenskim razmaci-
ma, pojavljuju se prijedlozi izmjena izbornih pravila koji 
imaju za cilj mijenjanje mehanizama koji obezbjeđuju 
ravnopravno učešće žena na kandidatskim listama.
I, zašto ne reći, svaki put kad su desne stranke na vlasti, 
u parlamentarnoj većini. 

Zanimljivo je da su svi pokušaji izmjena izbornih pravi-
la od kojih smo očekivali unapređenje izbornog procesa, 
eliminiranje diskriminacije i zloupotreba kroz konačno 
rješenje pitanja Sejdić i Finci, pitanja Mostara, popunja-
vanja Doma naroda Parlamenta FBiH, vanrednih izbora i 
sličnih krupnih problema, završavali u pravilu neuspje-
hom i nemogućnošću dogovora stranaka na vlasti. 

Ali, dogovor nikad nije izostajao kad je trebalo ići sa pri-
jedlozima koji umanjuju snagu žena i oduzimaju pravo 
biračima da zaista biraju kandidate i kandidatkinje na 
otvorenoj listi prema svojim afinitetima. Na sreću, svi 
dosadašnji pokušaji, a svjedočimo im svake pete godine, 
propadali su u Parlamentu.Treba reći da je svaki put pre-
thodila i ženska reakcija kao pritisak i protest, i 2005, 
2009, kao i ove 2016. godine kada su žene SDP BiH or-
ganizirano javno rekle ne ovim promjenama. Podržane, 
kao i svaki put do sad, svojim stranačkim kolegama.

Kako god kvalificirali kvotu i druge zaštitne mehanizme 
kao “nedemokratsko” sredstvo, treba znati da su oni 
veliko dostignuće u Izbornom zakonu BIH i da su odi-
grali vrlo značajnu ulogu u ovim godinama poslijeratnog 
bosanskohercegovačkog razvoja i pokušaja da što veći 
broj žena nađe svoje mjesto u društvenom i, posebno, 
političkom životu. Iza tih dostignuća stoji ogroman trud 
i rad velikog broja žena iz nevladinih organizacija i jed-
nog dijela političarki. Posebno su socijaldemokratkinje iz 
SDP BIH ponosne na svoj doprinos u cijelom procesu 
započetom još 2007. godine. To ne treba nikada ni zab-
oraviti niti podcjenjivati, kao što to s vremena na vrijeme 
čine predlagačice i predlagači promjena izbornih pravila. 

Pokušajmo pošteno zamisiti kako bi izgledale i liste 
i parlamenti kada ne bi bilo kvota i zadatog raspore-
da za  manje zastupljeni spol na listama! I mi sanjamo 
budućnost u kojoj nam kvote neće biti više potrebne! Ali 
se ne zavaravamo da smo u BIH dosegli taj nivo svijes-
ti, što se ženskog angažmana tiče. Nažalost, još uvijek 
su nam potrebni zaštitni mehanizmi! Još uvijek su jaki 
tradicijski i svaki drugi stereotipi koji ženu vidi samo u 
kuhinji i porodici, a izgleda da se pojavila i bojazan od 
ženske snage i podjele političkog prostora moći, uglav-
nom rezerviranog za muškarce. Jer, kako inače protu-
mačiti stalni strah koji se skoro u pravilnim vremenskim 
ciklusima ispoljava u vidu prijedloga koji imaju za cilj 

Piše: Besima Borić

Mnogo je onih koji još nisu razumjeli da su se vremena 
promijenila. Da žena više nikada neće biti u podređenom 
položaju na način kako su to bile naše majke ili majke naših 
majki. 

Za žene u politici je, iskreno, odavno počela budućnost. 
Prava budućnost kojom će u dobrom dijelu same upravljati, 
praćene podrškom svojih stranačkih kolega.

Za žene u politici je, iskreno, odavno počela 
budućnost. Prava budućnost kojom će u dobrom 
dijelu same upravljati, praćene podrškom svojih 
stranačkih kolega.

Ime na Facebooku

djelovanje u zakonodavnoj vlasti
djelovanje u izvršnoj vlasti
razvoj i organizaciono jačanje SDP BiH

profiliranje politike i stavova SDP BiH u oblasti (upisati)
_____________________________________________________

drugo (upisati)
_____________________________________________________

___________________________

___________________________

